
Рашәарамза  1 азы Аԥсны Аха-
да Аслан Бжьаниа Аԥсны жәлар 
ахәыҷқәа рыхьчара Жәларбжьа-

ратәи Амш рыдиныҳәалеит. 
Адныҳәалараҿы, иарбоуп: 
«Ҳаҭыр зқәу ҳауаажәлар, еизҳа-

уа абиԥара! 
Гәык-ԥсык ала ишәыдысныҳәа-

лоит ахәыҷқәа рыхьчара Жәларб-
жьаратәи Амш. 

Ахәыҷқәа - ҳаԥсҭазаараҟны 
зегьы иреиӷьу аҭыԥ ааныркыло-
ит. Ҳара ргәы бзиазарц, насыԥ ры-
мазарц, аҵарадырра бзиа роурц, 
раԥхьаҟа аԥсҭазаараҟны амҩа ла-
ша ианыларц азы иҳалшо зегьы 
ҟаҳҵалар ҳҭахуп. Ахәыҷы нап ид-
кыланы иааӡара, изинқәа рыхьча-
ра - иарбанзаалак аҳәынҭқарратә 
политика азҵаара хадақәа ируакуп.

Ахәыҷқәа-ҳԥеиԥш иацыз-
ҵо роуп. Ҳарҭ аиҳабацәа ҳа-
уп аҭакԥхықәрагьы зду ауаҩра 
рылҵырц азы, раԥхьаҟа иаԥсоу 
аԥсҭазаара рзаԥҵаразы. 

Ахәыҷи еизҳараҟны, ҳәарада, 
аҭыԥ ҷыда ааннакылоит ааӡара. Уб-
ри аҟынтә, иҭабуп ҳәа расҳәарц сҭа-
хуп аҭаацәа, арҵаҩцәа, иара убас 
еизҳауа абиԥара реиҵааӡара зџьа-
баа аду зегьы.

 Раԥхьатәи аԥхынтәи  амш азы 
Аԥсны ахәыҷы жәлар зегьы ирзе-
иӷьасшьоит ақәҿиарақәа, анасыԥ, 
агәырӷьара, агәабзиара! 

Ирыгымхааит аиҳабацәа 
рыгәцаракра, рыбзиабара».

Ахәыҷқәа – 
ҳԥеиԥш иацызҵо

 d Аԥсны Ахада Аслан Бжьаниа 
аиҳабыра иалоу, ақалақьқәеи 
араионқәеи рхадарақәа реиҳа-
бацәа алархәны аусуратә еил-
ацәажәара мҩаԥигеит.

Амш аусхәаԥштә аҟны иқәгылан 
азҵаарақәа: афымцамч аганахьала 
ҳаамҭазтәи аҭагылазаашьеи 2024 ш. 
азы афымцамч азымхара ахарҭәа-
ара аусмҩаԥгатәқәеи; 2023-2025 
шықәсқәа рзы Аԥсны асоциал-еко-
номикатә рҿиара иазку Аинвести-
циатә программа ианагӡашьоу азы; 
ақыҭанхамҩа арҿиара Апрограмма 
анагӡара шымҩаԥысуа азы; 2023 
– 2025 шықәсқәа рзы аҳәынҭқар-
ратә хықәкытә программа «Анхарҭа» 
анагӡашьазы, – иаанацҳауеит Аԥс-
ныпресс.

Аԥыза-министр актәи ихаҭыԥуаҩ, 
аенергетикеи атранспорти рминистр 
Џьансыхә Нанба Аҳәынҭқарра Ахада 
иеиҳәеит афымца аганахьала аусқәа 
рҭагылазаашьа.

Уи иажәақәа рыла, апрель азы 
рхы иадырхәаз афымцамч ахә 
ашәара апроцент иартәеит 48 про-
цент (2023 ш апрель азы – 27,5 про-
цент). «Аиуристтә хаҿқәа рганахьала 
афымцамч ахә ашәара – 83 процент, 
ауааԥсыра – 29, 8 процент», – иҳәе-
ит Нанба.

Иҳаҩсыз ашықәс азы ауааԥсы-
ра рганахьала ахәшәара аҟаҵар-
бақәа зеиԥшроузеи ҳәа Ахада изҵа-
ара аҭакс, Нанба иҳәеит: «Иҳаҩсыз 
ашықәс азы ауааԥсыра рганахьала 
ахәшәара апроцент иартәон 11,7 
процент. Ҳазну аамҭазы Ареспубли-
катә биуџьет аҟнытә аԥхьаӡагақәа 
рықәыргыларазы иоушьҭуп 40 мил-
лион мааҭ, хазы 10 миллион ма-
аҭгьы аушьҭуп иаҭаху ашьақәгыла 
аахәаразы.

 Маи 29 азы Џьвартәи аӡеиза-
кырҭаҿы аӡы аҩаӡара иартәеит 473 

метра. ЕгрГЕС маи азы иоунашьҭыз 
афымцамч иартәеит 543 миллион 
кВт сааҭ. «Ҳазну аамҭазы фым-
цала аиқәыршәара аҭагылаза-
ашьа ҭышәынтәалоуп. Аха ашықәс 
анҵәамҭаз афымцамч ахьаҳзымхо 
аганахьала шәара шәнапынҵақәа 
инарықәыршәаны адҵақәа рыҭоуп 
афинансқәа Рминистрреи «Амшы-
неиқәафымцамчи», – иҳәеит Нанба. 
Афымцамч ахәшәара апроцент зегь 
реиҳа илаҟәуп Гәылрыԥшьтәи, Очам-
чыратәи, Тҟәарчалтәи араионқәа рҟ-
ны. Аԥхьа игылоуп Гагратәи, Аҟәатәи, 
Галтәи араионқәа.

«Ашықәс нҵәаанӡа еизгатәуп 
атәыла еиԥҟьарада афымцамч 
аиурц азы 1 миллиард мааҭ. Убарҭ 
аԥарақәа араионқәа рыбжьара 
иаҳшарц ҳалшон. Абри азҵаара иа-
аиԥмырҟьаӡакәа ақыҭақәа реиҳа-
бацәа ираҳәалатәуп, аҭыԥанқәа рахь 
инеилатәуп, аҭагылазаашьа иахы-
лаԥштәуп», – иҳәеит Бжьаниа.

Аԥыза-министр ихаҭыԥуаҩ, ае-
кономика аминистр Кристина Озган 
Аинвестициатә программа аусмҩаԥ-
гатәқәа рынагӡаразы аусқәа рҭагы-
лазаашьа далацәажәеит. 

«2023-2025 шықәсқәа рзы Аин-
вестициатә программа азеиԥштә 
мҽхакы иартәоит 3,4 миллиард 
мааҭ. Аԥхьанатә апрограммала 
иазԥхьагәаҭан 4,5 миллиард мааҭ, 
аха уи рмаҷын. Ҳазну ашықәс азы 
иарбоуп миллиардк мааҭ. Убарҭ ра-
хьтә ҳнапаҿы иааҳгахьеит 258 мил-
лион мааҭ, мамзаргьы 25 процент», 
– лҳәеит лара. 

Аекономика аминистр инҭкааны 
дырзааҭгылеит аҳҭны-қалақьи ара-
ионқәеи рҟны инарыгӡауа аусмҩаԥ-
гатәқәа. Ҳазну ашықәс азы Арес-
публикатә хәыҷтәы хәышәтәырҭа 
аргылара иалагоит. Иара убас иаз-
гәаҭоуп И.Коӷониа имҩа акаҭран 
ақәҵара. Абазақәа, Џьонуа, Гәлиа 

рымҩақәа рҿы аусурақәа рхыр-
кәшарахь инеит. Гәдоуҭа араион аҟ-
ны аплан иарбоуп Лыхни Хәаԥи рҟ-
ны автомашьынамҩақәа рыхәҭақәа 
ҩба рырҽеира. Очамчыра араион 
аҟны 50 миллион мааҭ арбоуп ақа-
лақь аҩнуҵҟатәи амҩақәа рзы. Ҳазну 
ашықәс азы Тҟәарчал араион аҟны 
ихыркәшахоит Тҟәарчал-Аҟарма-
ра, Тҟәарчал-Агәыбедиа ирыбжь-
гоу амҩақәа рыҟаҵара, иара убас 
Тҟәарчал ақалақь аҟны Ахақәиҭра 
Амҩадугьы. Гагра араион аҿы али-
мит иартәоит 398, 35 миллион мааҭ. 
Ԥсоу Аҟәеи ирыбжьгоу амҩаду иа-
гу-иабзоу аҟаҵара иазоужьхоит 52, 
82 миллион мааҭ. ́

«2021-2023 шықәсқәа рзы 
ақыҭанхамҩа арҿиара иазку апро-
грамма анагӡаразы иоушьҭын 300 
миллион мааҭ, анапаҿы иааган 292 
миллион мааҭ. 30 миллион мааҭ 
рыхә аҵиаақәа рыхьчаразы ахи-
миатә хархәагақәа 11 370 литра 
аахәан. Аҭыԥантәи аусбарҭақәеи ҳа-
реи аус рыдааулеит 18 нызқь геқтар, 
иара убас иаахәан 4,6 миллион мааҭ 
рыхә амыругақәа, амашьына-атрак-
тортә станциақәа рзы. Хышықәса 
рыҩнуҵҟала ашықәс рацәа нызҵуа 
аҵиаақәа 172 нызқь шьаҭа ааҳхәе-
ит. Урҭ зегьы еиҭаҳҳахьеит, ҩышықә-
са-хышықәса рыла ашәыр рҿалоит», 
– иазгәеиҭеит Џьопуа.

2023-2025 шықәсқәа рзы 
ахықәкытә программа «Анхарҭа» 
анагӡаразы аҳасабрба ҟаиҵеит асо-
циалтә еиқәыршәареи адемогра-
фиатә политикеи рминистр Руслан 
Аџьба.

Аҳасабрбаҿы ишарбоу аиԥш, 
2023 шықәсазы ирыдыркылеит ар-
заҳал ҿыцқәа 95, урҭ зегьы аус ры-
дулан. Акомиссиа арзаҳалқәа 103 
ирыхәаԥшит, убарҭ рахьтә адгылара 
рырҭеит 67 арзаҳалқәа, 60 миллион 
мааҭ рыхә. 

Аиҳабыреи араионқәа рхадацәеи алархәны 

Аԥсны Аҳәынҭқарра анапхгара 
Аԥсны аҩбатәи ахада инышәынҭраҿ 
ашәҭқәа шьҭарҵеит. 

Очамчыра араион Џьгьарда 
ақыҭан анышә иамадоу Сергеи Уа-
сил-иԥа Багаԥшь игәалашәара ҳаҭыр 
ақәырҵарц уахь инеит Аԥсны Ахада 
Аслан Бжьаниа, уи ихаҭыԥуаҩ Бадра 
Гәынба, Аԥсны Жәлар Реизара Аиҳабы 
Лаша Ашәба, Ахада Иусбарҭа анапх-
гаҩы Абесалом Кәарҷиа, Аԥсны иҟоу 
Урыстәыла ацҳаражәҳәаҩ Михаил 
Шургалин, Аиҳабыра иалоу, Жәлар 
Реизара адепутатцәа, ауаажәларра 
ахаҭарнакцәа, ашколхәыҷқәа.

Маи 29 азы 13 шықәса ҵит Сергеи 
Багаԥшь (1949 март 4 – 2011 маи 29) 
иԥсҭазаара далҵижьҭеи. 

Аԥсны Ахада Аслан Бжьаниа 
анышәынҭраҿы ашәҭқәа анышьҭарҵа 

ашьҭахь ажурналистцәа иреиҳәеит 
Аԥсны аҭоурых аҿы Сергеи Багаԥшь 
ҭыԥс иааникыло.

Аҳәынҭқарра Ахада иажәақәа ры-
ла, аԥсуа политикцәа рахьтә «иналу-
кааӡаша аҳәынҭқарратә усзуҩ» ҳәа 
ззуҳәаша ираԥхьагылоуп  Владислав 
Арӡынбеи Сергеи Багаԥшьи.

«Арҭ рҩыџьагьы еидукыла-
ша, еиҿурԥшыша хаҭарақәоуп», – 
иаҵишьит Бжьаниа, иагьазгәеиҭеит 
Сергеи Уасил-иԥа Багаԥшь изана-
аҭдырра ҳаракы, уаҩытәыҩсак иаҳа-
сабала игәыразра. 

«Ҵакыла иӷәӷәаз аиҿцәажәарақәа 
рымҩаԥгара,  иаҳаҭыр, имаршәакра, 
ипринципра, уаҩытәыҩсак иаҳаса-
бала иҟазшьақәа урыдрыԥхьалон, 
илшон итәыла агәҭыхақәа реиҭаҳәа-
ра, насгьы убарҭқәа ҟаиҵон даара 
хшыҩла, ҟәышрала», – иҳәеит Бжьа-
ниа.

Аҳәынҭқарра Ахада иазгәеиҭеит 
2008 шықәсазтәи ахҭысқәа зынӡаск 
даҽакала рхы дырхар шалшоз, из-
банзар 2008 шықәсазынӡа Аԥсны ад-
гьылҵакыра 10 процент аҟара бџьар-
ла еибыҭаз ақырҭцәа рнапаҿы иҟан.

«2008 шықәсазоуп ианалырша-
хаз Аԥсны ахьынӡанаӡааӡо асуве-
ренитет ашьақәыргылара. Абарҭ аҭо-
урыхтә хҭысқәа Сергеи Уасил-иԥа 
Багаԥшь хшыҩла еиҿикаауаз аусқәа  
ирылҵшәахеит, иара убас Урыстәы-
латәи ҳҩызцәа урҭқәа агәра дырга-
ра илшон, даргьы игәра ргон», – иаз-
гәеиҭеит Ахада.

«Сара лассы-лассы дысгәалашәа-
лоит, ӷәӷәалаҵәҟьа хьаас исымоуп 
дахьҳалагылам», – иҳәеит аҵыхәтәан 
Аслан Бжьаниа. 

13 шықәса ҵит иԥсҭазаара 
далҵижьҭеи

Урыстәылан  Аԥсны Ацҳа-
ражәҳәарҭаҿы Урыстәыла иҟоу 
Аахыҵ-Уаԥстәыла ацҳаражәҳәаҩ 
Знаур Гассиев «Ахьӡ-Аԥша» аорден 
III аҩаӡара ианашьара мҩаԥысит. 

Лаҵарамза 14, 2024 шықәса рзы 
Аԥсны Аҳәынҭқарра Ахада Аслан 
Бжьаниа Знаур Гассиев Аԥсни Аахыҵ- 

Уаԥстәылеи рыжәларқәа рыбжьара 
аусеицуреи аиҩызареи рырӷәӷәа-
раҿы хаҭала илагала ду азы аорден 
«Ахьӡ-Аԥша» аорден III аҩаӡара иа-
нашьаразы Аусԥҟа инапы аҵаиҩит.  

Аҳәынҭқарратә ҳамҭа Москва иҟоу 
Аԥсны Ацҳаражәҳәарҭаҿы  Знаур Гас-
сиев инапаҿы ииҭеит Урыстәыла иҟоу 
Аԥсны ацҳаражәҳәаҩ Алхас Кәыҵниа. 

Знаур Гассиев Аԥсны анапхга-
ра рҟынтәи иоуз ахшыҩзышьҭреи 
иусура аҳаҭырқәҵареи рзы иҭабуп 
ҳәа иҳәеит.

«Ахьӡ-Аԥша» аорден – инапаҿы

Урыстәылан Аԥсны    
Ацҳаражәҳәарҭаҿ 

Агәалашәара

Наира Сабекиа 

 d Ааигәа имҩаԥысит Аԥсны 
Жәлар Реизара  изаамҭанытәу  
аилатәара. Амшхәаԥштә аҿы 
иқәгылан азҵаарақәа жәпакы. 
Аха урҭ рыхәаԥшрахь ииасаанӡа 
Аԥсны Жәлар Реизара Аиҳабы 
Лаша Ашәба амассатә информа-
циа ахархәагақәа русзуҩцәеи 
адепутатцәеи идирдырит Аԥсны 
аиустициа аминистр Анри Бар-
цыц Аԥсны Жәлар Реизара ахьӡа-
ла Аҳаҭыртә шәҟәы шианаршьо. 
Уи дидныҳәало, инапаҿы ииркит 
Аҳаҭыртә шәҟәы.

Анаҩс  ишьақәырӷәӷәан  Аԥсны 
Амилаҭтә банк 2023 шықәсазтәи 
аихшьала. Амилаҭтә банк аиҳабы 
Беслан Бараҭелиа иажәақәа рыла, 
акредит зго аиҿ каарақәа  еиҳахеит 

14,5 % процент рыла. Акредит-
тә  еиҿкаарақәа 2023 шықәсзы  
 еизҳаит 2,2 миллиард рыла, зегь 
еицҵаны ишьақә гылеит 19,5 мил-
лиард мааҭ.  Абанк ахатәы малқәа 
рыхәҭак шьақәгылоуп 6,9 процент 
рыла, акредит зго аиҿкаарақәа 
рыбзоурала еизҳаит 22,3% процент 
рыла. Иара убас ишьақәырӷәӷәан 
«Аԥсны Аҳәынҭқарра  Ареспуб-
ликатә биуџьет 2023 шықәсазы 
анагӡашьа». Уи атәы аихшьала 
ҟаҵо, дазааҭгылеит Аԥсны афи-
нансқәа рминистр Владимир Дел-
ба. Аҳәынҭқарратә республикатә 
биуџьет 2023 шықәсазтәи  ана-
гӡашьа алҵшәақәа шьақәгылоуп 
абас: ахашәала – 15 миллиарди 
380 миллиони  104,5 нызқь мааҭ,  
ахарџьқәа – 16 миллиарди  158 
миллиони 673, 9 нызқь мааҭ, азым-
хара – 778 569,4 нызқь мааҭ.

Зынӡаск  Ареспубликатә биуџьет 
ахатәы хашәала иҳаҩсыз ашықәс 
азы иартәеит 6 миллиардки 068  
миллиони  051,5 нызқь мааҭ.

Анаҩс ишьақәырӷәӷәаз азҵаа-

рақәа рҿы иҟан Аԥсны ибиуџьет-
тәым афондқәа фба 2023 шықә-
сазы  рынагӡашьа аихшьала. Урҭ 
еихшан абас: иҳаҩсыз ашықәс 
азы Атәанчаҩратә фонд ахашәала 
шьақәгылан 1 миллиарди 450  мил-
лиони 993,7  нызқь мааҭ, ахарџь – 
1 миллиарди 327 миллиони  289,5 
нызқь мааҭ 1992-1993 шықәсазтәи 
Аԥсны Аџьынџьтәылатә еибашьра 
аинвалидцәа аҳәынҭқарратә 
ибиуџьеттәым рфонд ахашәала 
иартәеит – 201  миллиони 161,4 
нызқь мааҭ, ахарџь  –198 мил-
лиони  806,0 нызқь мааҭ.  Асоци-
алтә страхҟаҵареи аџьеи рфонд 
ахашәала  –179 миллиони 644,6 
нызқь мааҭ, ахарџь – 163 миллио-
ни 375,9 нызқь мааҭ. Амедицинатә 
страхҟаҵара афонд –59 миллио-
ни 608,0 нызқь мааҭ. Арепатриаци-
атә фонд ахашәала – 249 миллио-
ни 636,6 нызқь мааҭ, ахарџь – 296 
247,5 нызқь мааҭ. Амҩатә  фонд 
ахашәала – 126  миллиони  733,3 
нызқь мааҭ, ахарџь – 104 миллио-
ни 386,4 нызқь мааҭ.

Иара убас изхәаԥшыз аҵаа-
рақәа руак рҟны иҟан  Аԥсны аҳа-
иртә кодекс атәы. Уи атәы даза-
аҭгылеит адепутат Резо Занҭариа. 
Уи иажәақәа рыла, ари азакәан 
апроект инақәыршәаны ауаҩы 
аҳаиртә баӷәазаҿы аус зуа аҭагы-
лазаашьа инаҭоит амедицинатә 
хылаԥшра аҭара, насгьы анарко-
тикатә маҭәашьарқәа ицәа иалоу 
- иаламу.

Жәлар Реизара адепутатцәа 
актәи аԥхьарала ирыдыркылеит 
«Аԥсны Аҳәынҭқарра атәылауаҩра-
зы» азакәан аиҭакрақәа алагала-
разы иазку  азакәанпроект. Адепу-
татцәа зегьы уи еицҿакны рыбжьы 
арҭеит.

«Аԥсны атәылауаҩрахь иры-
дыркылахьоу, мамзаргьы зтәылау-
аҩра еиҭашьақәыргылахаз ауаа 
ирымадоу азҵаарақәа рырҽеира, 
зегьы ирбо-ираҳауа аҟаҵара даара 
иаҭахәуп» – иҳәеит азакәанпроект 
назгаз Дмитри Маршьан.

Иалагалахо аиҭакрақәа иҳәа-
ақәнаҵоит зеиԥштәла, иара убас 
ирмариангьы Аԥсны атәылауаҩра 
адкылара. 

Анаҩс  ирыхәаԥшын егьырҭ 
азҵаарқәа жәпакы.

Аԥсны Жәлар 
Реизараҿы

Асессиа аилатәара

Стелла Сақаниа

 d 15 зҵаара арбан ииун 3 азы 
имҩаԥысыз Аԥсны Жәлар Реи-
зара аилатәара амш аусхәаԥштә 
аҟны.

Аԥсны Жәлар Реизара-Апар-
ламент адепутатцәа аҩбатәи 
аҵыхәтәантәи аԥхьарала «Аԥсны 
Аҳәынҭқарра Ахада изы» Аԥсны 
Аҳәынҭқарра Азакәан аиҭакрақәа 
ралагаларазы» азакәан апроект ры-
дыркылеит. 

Аԥсны Аҳәынҭқарра Аконститу-
циа ахәҭаҷ 51 инақәыршәаны, Аԥс-
ны Аҳәынҭқарра Ахада имаҵура 
данахагыло Аԥсны Жәлар Реиза-
ра-Апарламент аҿы Аԥсны Аконсти-
туциатә ӡбарҭа аӡбаҩцәа алархәны 
аҭоуба шьҭаиҵоит. 

Иара убри аамҭазы, «Аԥсны 
Аҳәынҭқарра Ахада изы» Аԥсны 
Аҳәынҭқарра Азакәан ахәҭаҷ  7 
ахәҭа 1 инақәыршәаны, ҿыц иа-
лырхыз Ахада имаҵура данахагы-
ло Аԥсны Жәлар Реизара-Апарла-
мент аҿы Аԥсны Иреиҳаӡоу Аӡбарҭа 
алахәылацәа алархәны аҭоуба 
шьҭаиҵоит. 

Ас еиԥш аиқәымшәара ҟалеит 
Аконституциатә ӡбарҭа аинститут 
аԥҵареи,  уи  инамаданы Аԥсны 
Аҳәынҭқарра Аконституциа аиҭа-
кра алагалареи инарыдҳәаланы.   
Уажәы Аҳәынҭқарра Ахада изы 
азакәан иалагалахо арҽеира ари 
аиқәымшәара ариашоит.

Адепутатцәа аҩбатәи ҵыхәа-
ԥҵәалатәи аԥхьарала аиҭакрақәа 
аларгалеит «Аԥсны Аҳәынҭқарра 
административ-дгьылҵакыратә еиз-
шарақәа рҟны анапхгараҭаразы» 

азакәан. Уи ааигеит Аԥсны Жәлар 
Реизараҿы Ахада ихаҭарнак Баҭал 
Аиба. Азакәанпроект инақәыршәа-
ны аҭыԥантәи аусбарҭақәа ирыӡбо-
ит аиланхарҭақәа рыриаҵәара 
азҵаарақәа, иара убарҭ аҵиаақәа 
рныҟәгара, рыхьчара.

Аҩбатәи аԥхьарала ирыдыркы-
лаз «Хымԥадатәи апенсиатә ԥгаԥса 
асистемаҿы хаҭалатәи ашәҟәарба-
разы» азакәанпроект азкуп атәы-
лауаа рзы адырраҭарақәа рымҩаԥ-
гара алзыршауа аҳәынҭқарратә 
система аиҿкаара.

Актәи аԥхьарала аиҭакрақәа 
алагалоуп Аԥсны Ашьауӷатә кодекс. 
Азакәанпрект аԥшьигеит адепутат 
Инар Гыцба. 

Аҿар Рпарламент аԥҵоуп Аԥс-
ны Жәлар Реизараҿы. Ақәҵара 
апроект ааигеит акультуреи, аҿа-
ри, аспорти русқәа рзы аилак ахан-
тәаҩы Венори Бебиа.

Даҽа хә-зҵаарак азкын адгьыл 
ҭыԥқәа ралхра.

«1992-1993 шықәсқәа рзы 
Аԥсны жәлар Рџьынџьтәылатә еи-
башьра аветеранцәа рзы»  Аԥсны 
азакәан аиҭакрақәа ралагаларазы, 
иара убас «1992-1993 шықәсқәа 
рзы Аԥсны жәлар Рџьынџьтәы-
латә еибашьра аинвалидцәа, иҭа-
хаз рҭаацәарақәа, зыԥсҭазаара 
иалҵыз аинвалидцәа рзы Аԥсны 
азакәан» аиҭакрақәа рылагалара 
иазку азакәанқәа рпроектқәа аус 
рыдуларазы аусуратә гәыԥ аԥырҵе-
ит Апарламент аҟны. 

Аусуратә гәыԥ иалоу рнапы 
ианҵоуп 2024 шықәса август 1 
азынӡа азакәанқәа рпроектқәа 

раагара.
Жәлар Реизара адепутатцәа 

актәи аԥхьарала ирыдыркылеит 
«Аԥсны Аҳәынҭқарра апрокурату-
разы» азакәан апроект.

Уи аус адулоуп Аԥсны Аконсти-
туциа, амч змоу азакәанқәа ры-
нагӡара ахылаԥшра аганахьала 
апрокуратура аусура аиӷьтәра, иа-
ра убас азакәан амчра, уи акзаа-
ра арӷәӷәара, ауаҩи атәылауаҩи 
рзинқәа, рхақәиҭрақәа рыхьчара. 

Жәлар Реизара-Апарламент аде-
путатцәа аҩбатәи, аҵыхәтәантәи 
аԥхьарала «Ачымазара ҿыкқәа 
рыларҵәара аԥхьырҟәҟәаара 
иазку апрофилактикатә усмҩаԥ-
гатәқәа рзы» азакәан апроекти уи 
иадҳәалоу «Аԥсны азакәанԥҵаратә 
шәҟәынҵақәак аиҭакрақәа рала-
галаразы» азакәан апроекти ры-
дыркылеит.

Азакәан апроект ачымаза-
ра ҿыкқәа  рзы аиммунопро-
филактика амҩаԥгара агана-
хьала аҳәынҭқарратә политика 
ашьаҭақәа шьақәнаргылоит. 

Иарбоу азакәанпроектқәа, 
урҭ равторцәа ргәаанагарала, 
алаҵақәа рыҟаҵаралеи егьырҭ 
апрофилактикатә усмҩаԥгатәқәеи 
реиҿкааралеи ачымазара ҿыкқәа 
раԥыхреи, рыларҵәара аанкыла-
реи, адырра рыҭареи   иазырхоу 
аусмҩаԥгатәқәа рынагӡара иац-
храауеит. 

Азакәан апроект иара убас 
алаҵашьҭахьтәи агәабзиара аҭагы-
лазаашьа ауадаҩхараан ауааԥ-
сыра асоциалтә дгылара рыҭара 
шьақәзыргыло аԥҟарақәа арбоуп. 

* * *

 d Ааигәа Аҧсны Аминистр-
цәа Реилазаараҿы имҩаҧы-
сит изаамҭанытәыз аилатәа-
ра. Амшхәаҧштә аҿы иқәгылан 
азҵаара хадақәа жәафи ацхы-
раагӡатәқәа жәабеи. 

Иқәгылаз азҵаарақәа рахьтә 
иҟан Аҧсны аҩнуҵҟатәи аусқәа 
Рминистрреи Шьамтәы латәи Ара-
бтә  Ре с  публика аҩнуҵҟатәи аусқәа 
Рми нистрреи русеицуразы Аме-
морандум анапаҵаҩра, иара убас 
Аҧсны аиустициа Аминистрреи 
Урыстәы латәи аиустициа Ами-
нистрреи 2024-2025 шықәсқәа 
рзы русеицура апрограмма. 
Ишьақәырӷәӷәан иара убас Аԥсны 
аиустициа Аминистрра агеральди-
катә дырга аҭара азҵаара.

Анаҩс ишьақәырҕәҕәан ҳазҭоу 
ашықәс ииуль 1 инаркны Аҧсны 
атәанчаҩцәа хазы игоу ркатегори-
ақәа егьырҭ аҳәынҭқаррақәа рҟын-
тәи атәанчахәы змоуа,1000 зықь 
мааҭ рзацҵара. Ироулоит абарҭ 
акатегориақәа: ақәрала  атәан-
чаҩцәа – 4 000 нызқь мааҭ;  акыр-
шықәса зылшамҭа рацәоу атәан-
чахәы зоуа – 3700; атәанчаҩцәа, 
аҳаҭыртә хьӡқәа змоу: «Жәлартә…», 
«Зҽаҧсазтәыз аусзуҩы…» – 4500; 
атәанчаҩцәа,адгьыл аҵаҟа аус зуаз 
(арацәаҵахҩыс) – 4500; ачымазаҩ 
дныҟәызго, атәанчахәы зоуа – 4000; 
иҭынхадоу  – 7000; аџьа аинвалид-
цәа: актәи агәыҧ – 3900;аҩбатәи 
агәыҧ – 3800; ахҧатәи агәыҧ – 
3650; ихәыҷы аахыс аинвалид: 
жәаф шықәса ихыҵаанӡа  – 5 
000; актәи агәыҧ – 5000; аҩбатәи 
агәыҧ – 4500;  асоциалтә тәан-
чахәы зоуа (қәралеи аинвалидра 
аганахьалеи )– 3100 нызқь мааҭ.

Аҧсны Аминистрцәа Реила-
заара ишьақәнарҕәҕәеит 1992-
1993 шықәсқәа  рзтәи Аҧсны 
Аџьынџьтәылатә  еибашьра аин-
валидцәеи альготақәа змоуи 
амедицинатә хәшәқәа рыла ре-
иқәыршәара. Ишьақәырҕәҕәоу 

хыҧхьаӡара рацәала амедицинатә 
хәшәқәа аҳәынҭқарратә аԥтекақәа 
рҟны хәыда -ҧсада ироурц рыл-
шоит  I-тәи, II-тәи, III-тәи агәыҧқәа 
змоу  аинвалидцәа.

Зынӡаск ишьақәырҕәҕәоуп  
ахәшәқәа 26-хки 30 амедицинатә 
маҭәарқәеи.

 Урҭ ахарџьқәа ашәоит Аҧсны 
Аџьынџьтәылатә еибашьра аинва-
лидцәа ибиуџьеттәым рфонд.

Ишьақәырҕәҕәан иара убас 
Аҧсны Аџьынџьтәылатә еибашьра 
(1992-1993) аинвалидцәа асоци-
алтә цхы ра а разы ишо ужьу 150 
нызқь мааҭ. Асоциалтә еиқәыр-
шәара аминистр Руслан Аџьба 
иажәақәа рыла, уаанӡа аинвалид-
цәа рхаҧыцчаҧаразы ирзоужьын 
100 нызқь мааҭ.  2024 шықәсазы  
ишьҭыхын 150 нызқь мааҭ рҟынӡа. 
Иара иазгәеиҭеит аибашьра аин-
валид ари  ихы иаирхәар шауа  
хышықәса рыҩныҵҟа.

Р. Аџьба иҳәеит есышықә-
са ацхырааразы  дара рахь 
ишымҩахыҵуа 300-ҩык  инарзы-
наҧшуа аинвалидцәа, амедицинатә 
цхыраара зҭатәу.

Изхәаҧшыз азҵаарақәа иру-
акын рҟын Очамчыра араион 
Аракьычы ақыҭан зҭакԥхықәра 
ҳәаақәҵоу аилазаара  «Фруктис» 
ахархәарахь ирыҭазарц, адгьыл 
аҵахьтә  аӡырҧхақәа раарҧшразы 
жәа-шықәса ҳәа ҿҳәарас иаҭаны.

Иара убас  Гәылрыҧшь араион 
Кәыдры аӡиас аҟны, зҭакԥхықәра 
ҳәаақәҵоу аилазаара  «Неруд-Ин-
вест» адгьыл ҭыҧ аҭан аинерттә 
маҭәахәқәа рыҧшааразы. Анаҩс 
ишьақәырҕәҕәан Гәдоуҭа араион 
Калдахәара ақыҭан Бзыҧ аӡиас аҟ-
ны иҧку  аилазаара «БЗЫБИНЕРТ» 
адгьыл ҭыҧ азалхра  аинерттә 
маҭәахәқәа рыҧшааразы.

Ишьақәырҕәҕәан Очамчыра 
араион Ахадара  ақәшаҳаҭра ҟа-
наҵарц Елыр ақыҭан 0,30 гектар 
адгьыл қьырала лыҭаразы хаҭа-
латәи анаплакҩы Аида Барган-
џьиа,асанаториа-курорттә хыбра 
аргыларазы.

Иара  убас ирыхәаҧшын егьырҭ 
хра злоу азҵаарақәа жәпакы.

Аҧсны Аминистрцәа 
Реилазаараҿы

 d Аԥсны Ахада Аслан Бжьаниа 
Аԥсны иҟоу Урыстәыла Ашәарҭа-
дара Афедералтә Маҵзура Аҳәа-
ахьчаратә усбарҭа аиҳабы Андреи 
Кудимови хаҭалатәи аилазаареи 
аҳәаахьчаҩ Имш рыдиныҳәалеит. 
Ахәҭакахьала, уаҟа иазгәаҭоуп:

«Ҳаҭыр зқәу Андреи Иури-иԥа! 
Гәык-ԥсыкала ишәыдысныҳәало-
ит шәзанааҭтә ныҳәа – аҳәаахьчаҩ 
Имш. Урыстәыла Ашәарҭадара Афе-
дералтә Маҵзура Аҳәаахьчаратә 
усбарҭа – аҳәынҭқарратә ҳәаақәа 
рыхьчара знапы иану аусҳәарҭа ха-
дақәа ируакуп.

Аҳәаақәа рыхьчара – ари амаҵ-
зура аасҭа еиҳауп, ари есымшатәи 
фырхаҵароуп. Аҭоурых иадыруеит 
еснагь зуалԥшьа иазиашоу аҳәаахь-
чаҩцәа ргәымшәара, рфырхаҵара, 
рыгәаӷьра аҿырԥштәқәа. 

2009 шықәса апрель 9 азы Аԥс-
ни Урыстәылеи Рхадацәа «Аԥсны 
Аҳәынҭқарратә ҳәаа ахьчараҿы 
русеицуразы» Аиқәышаҳаҭра аб-
жьаҵара ҳҳәынҭқаррақәа реи-
зыҟазаашьақәа рганахьала акырӡа 
зҵазкуа етапны иҟалеит. Аԥснытәи 
рҩызцәеи дареи русеицура иабзо-
уаны ҳҳәынҭқарраҿы ишьақәгыле-
ит аҭынчра, ашәарҭадара.

Шәара аԥхьа шәнаргыланы, 

Аусбарҭа аофицерцәа , аррамаҵ-
зуҩцәа ирзеиӷьасшьоит агәабзиара 
ӷәӷәа, рнапы иану аус аҿы ақәҿиа-
рақәа, аҭынчра, аманшәалара».

* * *
Аԥсны Аԥыза-министр Алеқ-

сандр Анқәаб Аԥсны иҟоу Уры-
стәыла Ашәарҭадара Афедералтә 
Маҵзура Аҳәаахьчаратә усбарҭа 
аиҳабы, аинрал-маиор  Андреи Ку-
димов аҳәаахьчаҩ Имш идиныҳәа-
леит.

«Абри аныҳәа ҳаргьы иаҳ-
ныҳәоуп – абар 15 шықәса раахыс 
ҳҳәынҭқаррақәа рхадацәа рыӡбамҭа 
инақәыршәаны, Урыстәылатәи аҳәа-
ахьчаҩцәеи Аԥснытәи аҳәаахь-
чаҩцәеи ҳҳәаақәа еицырыхьчоит. 
Шәара шәус ахәшьара ҳаракы аҳҭо-
ит, зегь рыла ҳшәыцхраауеит», –иаз-
гәаҭоуп адныҳәаларатә шәҟәаҿы.

Аԥыза-министр ирзеиӷьаишьеит 
агәабзиара, русураҿы ақәҿиарақәа, 
хаҭалатәи аилазаареи аррамаҵ-
зуҩцәеи рҭаацәарақәа – аманшәа-
лара.

Аҳәаахьчаҩцәа Рымш

Адныҳәаларақәа

Азҵаара хадақәа

 d  Лаҵарамза 21, 1844 шықәсазы 
диит еицырдыруа аԥсуа меценат, 
агуманист, акурорттә қалақь Гагра 
ашьаҭаркҩы Алеқсандр Пиотр-иԥа 
Ольденбургски.Сынтәа диижьҭеи 
180 ш. ҵит. 

Алеқсандр Пиотр-иԥа Ольден-
бургски аимператор Павел I иԥа 
имаҭа иакәын, еицырдыруа анемец 
хылҵшьҭра еиуаз аурыс герцогтә ҭа-
уадшьҭра датәын.

1835 шықәсазы апринц Ольден-
бургски иаб иаԥшьгарала дахысуе-
ит Санкт-Петербург иаартыз Азин-
дырратә ҵараиурҭа аҟны ихарҭәаау 
акурс. Иаб иеиԥшҵәҟьа апринц ауаа 
рыцхыраареи, арккаратә ус амҩаԥ-
гареи рахь агәазыҳәара иман. «Иа-
ра агәыҳалалратә цхыраара ҟа-
иҵон: хылаԥшра риҭон ахәыҷтәы 
хәшәтәырҭеи, Ацқьа Гьаргь Аиааира-
гаҩ ихьӡ зхыз агәшаҭаратә гәыԥқәеи, 
арыжәтә мап ацәызкыз ргәыԥи, иа-
ра убасгьы адгылара ииҭон аурыс 
ҵарауаҩ Иван Павлов – Урыстәы-
ла афизиологиатә школ аԥҵара-
зы имҩаԥигоз аус аҟны», —  иҩу-
еит ажурналист Анатоли Клиуев, 
«Апринц Ольденбургски – акурорт 
Гагра «аб» ҳәа хьӡыс измоу иста-
тиа аҟны.

1856 шықәса инаркны 1890 
шықәсанӡа Алеқсандр Пиотр-иԥа 
апоручик инаиркны аинрал-адиу-
тант иҟынӡа арратә мҩа данысит. Иа-
нашьан  хыԥхьаӡара рацәала аор-
денқәа, иара убас аҳәаанырцәтәи 
аорденқәеи амедалқәеи 16.

 1881 шықәса инаркны агәыҳа-
лалратә усура далагоит.  Иреиҳаӡоу 
ақәыршаҳаҭрала азиндырра Аим-

ператортә ҵараиурҭа, апринц П. Г. 
Ольденбургски ихьӡ зху Ахәыҷы-
еиба цәа рааӡарҭа, агәыҳалалра-е-
иҳәшьцәа Иԥшьоу Реилазаара 
аԥҵаҩыс дҟалоит.   Аҵарадырра, 
агәабзиарахьчара аусхкқәа рҿы 
агәыҳалалратә усура наигӡон. 1890 
шықәсазы Ольденбургаа рҭаацәа-
ратә ԥарала, апринц ихаҭа далахәны 
Санкт-Петербург иаартын аекспери-
менттә медициназы Аимператортә 
Институт. 

Апринц Ольденбургски игәа-
лашәара ҷыдала ҳаҭыр рзақәуп аԥ-
суа жәлар.

Дышԥақәнагалеи апринц Аԥс-
ныҟа, насгьы ҭоурыхла уи дышԥа-
мадоу акурорт Гагра ашьақәгыла-
ра? Уи атәы инарҭбааны истатиаҿы 
далацәажәоит апрофессор, аҭо-
урыхҭҵааҩы Станислав Лакоба. XIX 
ашәышықәсазы Гагра аӡмахрақәа 
ахьырацәаз ҭыԥын, араҟа ашыӡ чы-
мазара ыҟан. Аԥхынра – иааузы-
мычҳауа ихәыҵашоуран. 

Апринц Ольденбургски раԥхьа-
ӡакәны Гагра даҭааит 1901 шықә-
сазы. «Ашьыжь уи, асааҭ 6 рзы, аӷба 
«Ледокол» Гагратәи абаа хыжәжәа-
рақәа инрыдгылеит, — иҩуеит уи  
аамҭа иазааҭгыло аҵарауаҩ Стани-
слав Лакоба, — Аҟәатәи аокруг аиҳа-
бы ихаҭыԥуаҩ, акаԥдан Зинченко 
аруаа ишырҟазшьоу еиԥш  аԥсшәа 
иеиҳәеит». Иара убасгьы, Калдахәа-
ра ақыҭантә иааит гәыԥҩык аԥсуаа  
ҳәарада, чеиџьыкала  апринц иԥы-
леит: ирхианы игылаз аишәа иқәын 
асыс ӡны, аԥсуа ҩы, ашә».

 Уи аиԥылараан иҟалеит даа-
раӡа аинтерес зҵаз хҭыск. Ладариа 
зыжәлаз аиҭагаҩ ила, аԥсуаа апринц 
иахь  аҳәара ҟарҵеит, иара дзыхьчоз 
рабџьар аҟнытә шәақьқәак аамҭала 
ириҭарц, ашьхара ицаны абнаҳәа, 
мамзар абнакәты шьны изааргарц 
азы. Араҟа иҳәатәуп, усҟан иҟаҵаз 
адҵала 1898 шықәса инаркны Гәдо-

уҭа аҵакырадгьыл аҟны инхоз ауа-
аԥсыра зегьы абџьар шрымхыз атәы. 

«Апринц ажәлар рхаҭарнакцәа 
рахь ихы нарханы дааԥышәырччан, 
х-шәақьк аԥсуаа ирышәҭ ҳәа адҵа 
ҟаиҵеит», –  иҩуеит Станислав Ла-
коба. Хара имгакәа ашәарыцаҩцәа 
хынҳәуеит абнаџьмақәа ҩба шь-
ны.  Апринц даараӡа игәаԥхеит ари 
аиқәшәара, акрифон, акрижәуан, 
«аԥсуаа ргәабзиаразы» аныҳәаҿа 
ашьҭыхрагьы ихашҭуамызт. Мышқәак 
рышьҭахь, апринц даҭаауеит Афон 
Ҿыц, анаҩс – Аҟәа. 

1901 шықәса, абҵарамза инар-
кны акурорт аргылара нап аркын, 
ишьҭаҵаз аихамҩала адәыӷбақәа ар-
гыларатә маҭәахәқәа ааргон. Апринц 
Ольденбургски иаан ауп Гагратәи 
ижәытәӡоу абааш Абааҭа анрыцқьаз, 
иагыз-иабзаз аныҟаҵаз. «Априн-
цесса Ольденбургскаиа лԥарала, 
аханатә иамаз аԥшра еиқәырха-
ны ареставрациа азун Ацқьа Ипати 
иуахәама. Ауахәама ахыбра иахар-
гылан ахаҳәтә џьарқәа, аҭӡамцқәа, 
аныхачаԥақәа ҭихит еицырдыруа 
аурыс сахьаҭыхҩы Михаил Нестеров, 
ҷыдала уи азы Санкт-Петербургынтә 
Аԥсныҟа иаагаз», – иазгәеиҭоит Кли-
уев истатиаҟны. 

Акурорт Гагра ргылан ҩышықә-
сеи мызқәаки рыла. Амшын азаа-
игәара иаԥҵан  асубтропикатә баҳча 
бзиа, уи аҩнуҵҟа иҟан аскульпту-
рақәа, аӡҭачқәа, апальмақәа, ала-
мала иуԥымло аҵлақәа. Ашьха ана-
араҿы иҟаҵан аӡыхәышәтәырҭа, 
амармалташь иалхыз англыз ван-
нақәа. Ақалақь аҿы иргылан  аҩнқәа, 
адәқьанқәа, аресторанқәа, аӷбакыд-
гыларҭа, ателеграф-пошьҭатә маҵ-
зура аус ауан.

 Зегь реиҳа иԥшӡаз аргыларақәа 
ируакын аресторан «Гагрыԥшь».  

Уамашәа иубаратәы иҟан, асаса-
аирҭақәеи аресторанқәеи ахьӡқәа 
рыҭараан апринц аҭыԥантәи атопо-
нимика ахьалихуаз,  иара убасгьы 
лассы-лассы идикылон аԥсуа ҭау-
адцәеи аамысҭацәеи. 

Акурорт аартра гәырӷьарала 
имҩаԥысит 1903 шықәса, ажьыр-
ныҳәа 9 рзы, аресторан «Гагрыԥшь» 
аҟны. «Асасцәеи адныҳәаларақәеи 
идкыло, Ольденбургски аҵәцақәа 
реинҟьабжьы зыҩныҩуаз аресто-
ран аҟны раԥхьатәи аԥсшьаҩцәа 
иранеишьон араӡны медалқәа, 
аныҳәамш азы ҷыдала ичаԥаз», –
иҩуеит Анатоли Клиуев. 

Анаҩс, апринц Александр Пио-
тр-иԥа Ольденбургски иԥҳәыси иа-
реи ԥсшьараҳәа лассы-лассы Гаграҟа 
иаалон, акыраамҭагьы араҟа ирхыр-
гон.   Аԥсны аҭоурых аҿы Алеқсандр 
Ольденбургски ихьӡ наунагӡа иаан-
хоит Аԥсни, Кавказтәи амшынҿықәи 
рҟны иреиӷьӡоу акурорттә қалақь ар-
гылаҩ иаҳасабала.

 1917 шықәсазы ареволиуциа 
анҵысы, апринц Ольденбургски Уры-
стәылатәи аимпериа аҟнытә дықәҵ-
ны, Финлиандиа далсны Германи-
аҟа дцоит. Аҵыхәтәантәи ишықәсқәа 
ихигеит афранцыз қалақь Биарриц 
аҟны. Иԥсҭазаара далҵит 1932 шықә-
сазы, 88 шықәса шихыҵуаз. Анышә 
дамадоуп дахьынхоз ақалақь аҟны. 

Апринци Гагреи

Акурорттә қалақь 
ашьаҭаркҩы

Аԥсуа дунеи иазааигәаз

 d  Ашәҟәыҩҩы, аиҭагаҩ Еҭери 
Басариа диижьҭеи 75 ш. ҵит. 

Еҭери Фиодр-иԥҳа Басариа ди-
ит (03.06.1949) Очамчыра араион 
Кәтол ақыҭан.  СССР ашәҟәыҩҩцәа 
Реидгылеи, Украина ашәҟәыҩҩцәа 
Рмилаҭтә Еидгылеи, Аҧсны 
ашәҟәыҩҩцәа Реидгылеи дрылан. В. 
Г. Короленко (1999), Н. Гоголь (2008), 
И. Долгоруки (2008) рыхьӡқәа зху 
апремиақәа ланашьан. Ашәҟәыҩҩы 
аԥсуа қыҭа дшазаазгьы, аԥсшәа 
шылдыруазгьы, дыҩуан урысшәала. 
Лырҿиамҭақәа зегьы шамахамзар 
аԥсуа ԥсҭазаара иазкуп.

В. М. Ломоносов ихьӡ зху Моск-
ватәи аҳәынҭқарратә университети 
(1972), А. М. Горки ихьӡ зху Алитера-
туратә институти (1973) қәҿиара-
ла дрылгеит. Лҵара аныхлыркәша 
ашьҭахь аус луан Москва, акибер-

нетика аинститут апресс-центри, 
ажурнал «Кибернетикеи» (1980ш. 
азынӡа) рҟны. Аамҭак азы Аҧсуа 
радио адикторс дыҟан. 1989-1999 
шш. раан агазеҭ «Труд» акорреспон-
дент ҷыдас аус луан. 2000-2002 шш. 
рзы ажурнал «Доктор» аредакторс 
даман. 2002-2004 шш. рзы акәзар, 
агазеҭ «Правда Украины» аҟны аре-
дакциа  аҟәша деиҳабын.

1972 ш. инаркны лҩымҭақәа 
ркьыҧхьуан ажурналқәа «Юность», 
«Алашара» (аурысшәахьтә аиҭа-
гақәа), «Абаза», украинатәи апе-
риодикатә ҭыжьымҭақәа уҳәа 
егьырҭгьы.

Иҭлыжьит ароманқәа хԥа, апо-
вестқәа, хыԥхьаӡара рацәала  
ажәабжьқәа. 

Аурысшәахь еиҭалгеит Баграт 
Шьынқәба ироман «Ахаҳә еиҩ-
са» аҩбатәи ашәҟәы, Витали Амар-
шьан иҭоурыхтә роман «Аҧсҳа» 
(иҭыжьуп Аҟәа, 2003, «Леон Ап-
сха» ахьӡны, аҩбатәи аҭыжьымҭа 
иахьӡуп «Апсха», Аҟәа, 2012).

Е. Басариа лырҿиамҭақәа жәпа-
кы аҧсуа, аиталиан, аукраин, ане-
мец бызшәақәа рахь еиҭагоуп. Ав-
торс дрымоуп иара убас аҧсуа 
поетцәа Иуа Коӷониа, Таиф Аџьба, 
Геннади Аламиа  уҳәа ирызку аста-
тиақәа.

Урысшәала жәохә инареиҳаны 
лышәҟәқәа ҭыжьын. Аԥсшәахь еиҭа-
ганы иҭыҵит: «Абас адгьыл аншу» 
(Аповести ажәабжьқәеи, Аҟәа, 1980).

2013 ш. маи 13 рзы иаамҭам-
кәа лыԥсҭазаара далҵит, аҭаацәа-
ра даналала ашьҭахь акыр шықә-
са дахьынхоз Киев ақалақь аҟны.

 d Ааигәа И. Гь. Папасқьыр ихьӡ 
зху Аԥснытәи Амилаҭтә  биб-
лиотека аҟны имҩаԥысит еи-
цырдыруа ашәҟәыҩҩы, апоет, 
апублицист Фазиль Искандер ди-
ижьҭеи 95 шықәса аҵра иазкыз 
ахәылԥаз. 

Араҟа ицәыргақәҵан иара убас 
Ф. Искандер ишәҟәқәеи, иҩымҭақәа 
знылахьоу агазеҭқәеи ажурналқәеи, 
насгьы еиуеиԥшым афотосахьақәеи. 

Абиблиотека аҟәша аиҳабы Диа-
на Гәлиа лҩызцәа лыцырхырааны 
еиҿылкааз ахәылԥаз иала хәын А. С. 
Пу ш кин ихьӡ зху Аҟәатәи аҩбатәи 
абжьаратәи ашколи И. Н. Воронов 
ихьӡ зху ахԥатәи абжьаратәи ашко-
ли рҵаҩцәа. 

Ф. Искандер иԥсҭазаареи ирҿи-
аратә мҩеи ирызкны дықәгылеит 
Диана Гәлиа. Уи иааркьаҿны дры-
лацәажәеит адунеи аҟны зыхьӡ 
рдыруа ашәҟәыҩҩы инысмҩа аҟ-
нытә еиҳа хра злоу ахҭысқәа, на-
сгьы иалкаау иҩымҭақәа дырза-
аҭгылеит. Даҩымсит Аԥсны, Аҟәа 
ииз, иааӡаз арҿиаҩы еснагь иԥ-
садгьыл дшадҳәалаз, аҳҭны-қалақь 
аҟны ишыҟоу уи ихьӡ иадҳәалоу 
аҭыԥқәа маҷымкәа. 

Абиблиотека аиҳабы Борис 
Ҷолариа иазгәеиҭеит, Ф. Искан-
дер ирҿиамҭақәа рҟны даҽаӡәы 
диламҩашьо  Аԥсны иадҳәаланы 
баҩхатәрала ишцәыригаз, егьшӡы-
ригаз акыр аҭоурыхтә ҵакы змоу 
ахҭысқәа. 

«Инарҭбааны аԥхьаҩцәа иры-
лаҵәаз ипрозатә ҩымҭақәа рҟ-
ны автор илиршеит аԥсуа жәлар 
ржәытә-рҿатә ацәыргара, на-
сгьы рмилаҭ хаҿра, рдоуҳатә ду-
неи, рҵас-рқьабз, ртрадициақәа 
инарҭбааны раарԥшра. Ирҿи-
амҭақәа ҳаамҭазы аҿар ир-
гәаԥханы ирыԥхьоит, ҳбиблио-

тека иаҭаауа рахьтә аӡәырҩы 
ишәҟәқәа ирызҿлымҳауп. Иахьа 
ашколхәыҷқәа даҽазныкгьы 
ишьақәдырӷәӷәоит уи ирҿиара 
ишазыҟоу, бзиа ибаны ишӡырырго. 
Ус анакәха, Ф. Искандер иҩымҭақәа 
ԥсра рықәӡам», – иҳәеит Б. Ҷолариа 
аусмҩа ԥгатә дазааҭгылауа.

Уажәы-уажәы асценахь 
ицәырҵуаз амҩаԥгаҩ – Аҟәатәи 
ахԥатәи ашкол аҵаҩы Руслана До-
пуа ашәҟәыҩҩы ирҿиара иазкны 
дыззааҭгылоз азҿлымҳара бзиа 
аманы ирыдыркылон. Ашкол-
хәыҷқәа исахьаркны ирыԥхьон Ф. 
Искандер иажәеинраалақәа, ипро-
затә рҿиамҭақәа рҟнытә ацыԥҵәа-
хақәа, иқәдыргылеит еиуеиԥшым 
аинсценировкақәа. Ҵабыргны, 
аҵаҩцәа даараӡа гәацԥыҳәарала, 
баҩхатәрала ашәҟәыҩҩы иперсо-
нажцәа рхаҿсахьақәа аадырԥшу-
ан. Атеатртә ҟазшьа змаз ақәгы-
ларақәа ахәаԥшцәа гәахәарала 
ирыдыркылон.

Еизаз идырбан ашәҟәыҩҩы 
Аҟәа дахьынхоз иҩны, дзылгаз 
ашкол, иара убас иҩымҭақәа ирыл-
ху асахьаркыратә фильмқәа рҟнытә 
еиҳа аинтерес зҵаз рцыԥҵәахақәа. 

Абас еиԥш иҟоу аҿырԥшқәа 
иаҳдырбоит Аԥсны Ф. Искандер 
ихьӡ ҳаҭырла ишазыҟоу, акыр абыз-
шәақәа рахь еиҭагоу ирҿиамҭақәа 
бзиа ишырбо. 

Иазгәаҭатәуп, Ф. Искандер аԥс-
шәа шьахәла ишидыруазгьы, урыс-
шәала дшыҩуаз. Уи ихазы «Аԥсны 
иазышәаҳәо аурыс шәҟәыҩҩы» 
ҳәа баша имҳәеит. Аԥсуа жәлар 
рмилаҭтә ҷыдарақәа еиламыр-
сӡакәа ишидируаз даара ибзианы 
иааирԥшит иҩымҭақәа рҟны. Лас-
сы-лассы Аԥсны даҭаауан. 

Иажәеинраалақәеи иажәаб-
жьқәеи маҷымкәа аԥсшәахь еиҭар-
гахьеит: К. Ломиа, Ш. Ԥлиа, Кә. Гер-
хелиа, М. Лашәриа, В. Амаршьан, В. 
Занҭариа, ипроза еиҭагоуп А. Го-
гәуа, Ш. Аҟәысба, Џь. Аҳәба уҳәа 
рыбзоурала.  Аҟәа иҭыҵхьеит аԥсуа 
шәҟәыҩҩы Шамил Аҟәысба  еиҭе-
игаз иажәабжьқәа реизга «Иҵас-
хәым ачыс» (Аҟәа, 1969).

В. Ажәанба

Фазиль 
Искандер изкны
Аиубилеитә хәылԥазы

 d Аԥснынтәи аҵрауаа гәыԥҩык 
алахәын  Симферополь имҩаԥы-
суаз аҭҵаарадырра-практикатә 
конференциа. Ауснагӡатә азкын Н. 
В. Багров ихьӡ зху Ҟрымтәи афе-
дералтә университет иатәу абота-
никатә баҳча 20 шықәса ахыҵра. 
«Аботаникатә баҳчақәеи, аҭыԥқәа 
рыриаҵәареи» захьӡыз акон-
ференциа мҩаԥысуан ԥшьымш 
лаҵарамза 20 инаркны 24 нӡа.

 Зымҽхак ҭбааз аиубилеитә 
рыцхә рҽаладырхәырц ааԥхьа-
ра зауз аҵаруаа рыбжьара иҟан 
Аԥсны аҭҵаарадыррақәа ракаде-
миа апрезидент ихаҭыԥуаҩ, ака-
демик Сергеи Бебиа, Аԥснытәи аб-
натә-ԥышәаратә станциа аиҳабы 
Витали Леиба, аҭҵаарадырра азҵа-
арақәа рзы уи ихаҭыԥуаҩ  Савели 
Серафимов. Араҟа иҳәатәуп, ҳаԥ-
суа ботаникцәеи Н.Багров ихьӡ зху 
Ҟрымтәи аботаникатә баҳча анапх-
гареи  аимадарақәа рыбжьоижьҭеи 
акыр шҵуа. 

Аԥснынтәи Ҟрымҟа амҩа иқәлаз 
ҳҵарауаа напҭацәыла имцеит, да-
ра ишьҭырхит иарбанзаалакгьы 
абаҳчазы хәы змам ҵиааны иҟоу 
ахкы-Ликвидамбар фармозски.  Ака-
демик Сергеи Бебиа иажәақәа рыла 
ари ачықьхкы аџьынџь Таиван ауп, 
раԥхьаӡа акәны уи анҭыҵ иҭыганы 
аларҵәара азҭаз  академик Сергеи 
Михаил-иԥа иоуп. Аҵиаақәа Аԥс-
нытәи аҳауа рнаалеит, рдацԥашә 
бзианы иҿиеит, иахьеиҭарҳаз адгьыл 
рызчашәхеит. Анаҩс дара вҵиаалеи, 
махәҭалеи ирҿиан, рхыԥхьаӡара еи-

зырҳан. Сергеи Бебиа иажәақәа ры-
ла, иара идыруан ари аҵиаа Н.Ба-
гров ихьӡ зху абаҳчаҿы ишрымамыз, 
убри аҟынтәи ишьҭырхит ҩажәа 
шьаҭа аиҭаҳатә. Ахыԥхьаӡарагьы 
асимволикатә ҟазшьа амоуп, абаҳча 
ҩажәа шықәса ахыҵит, ҩажәа шьаҭа 
зыԥшаара уадаҩу аҵиаахк рызнар-
геит. Аԥшәмацәа ари  аҳамҭа даара 
еигәырӷьеит. Иара убасгьы, Сергеи 
Михаил-иԥа агәырӷьаратә еилатәа-
раҿы Аԥсны аботаникаҭҵааҩцәа 
зегьы рыхьӡала адныҳәаларатә 
шәҟәы даԥхьеит. Ихьӡала ҳамҭасгьы 
ириҭеит иусумҭа, ифундаменталтәу 
аҭҵаарақәа зныԥшуа ашҟәы- «Аԥс-
ны абнақәа».

Ҟрымтәи афедералтә универси-
тет иатәу Н.Багров ихьӡ зху абота-
никатә баҳча анеиҿкааз 2004 ш.рзы 
ауп ҳәа иԥхьаӡоуп. Аха, иара иаҵа-
накуа аҭыԥ аҿы абаҳча ианаало ҳәа 

хкы-хкыла аҵиаақәа реиҭаҳара ха-
цыркын шәышықәса раԥхьа. Еицыр-
дыруа аҵарауаҩ Паласс ибзоурала 
уажәы Н.Багров ихьыӡ зху абаҳча 
ахьыҟоу аҭыԥ аҿы еизган аҭыԥ иа-
наалоз аха аҳәаанырцәынтәи иа-
агаз аҵлахкқәа. Академик Сергеи 
Бебиа иҳәеит ауснагӡатә аофици-
алтә хәҭа анаҩс уи иалахәыз зегьы 
алшара шрымаз абаҳча аҩнуҵҟеи 
уи анҭыҵи аныҟәарақәа рымҩаԥ-
гаразы. Ари аботаникатә баҳчаҿы 
еизгоуп 95 пионхкыжәла. Аҵа-
рауаҩ иажәақәа рыла Урыстәыла 
иахьаҵанакуа ари еиҳау апион-
шәҭқәа рколлекциа змоу абаҳча 
ыҟаӡам. Ирылацәажәан арҭ ашәҭқәа 
аҭыԥ арԥшӡареи ариаҵәареи рзы 
иааныркыло аҵакы атәгьы. Аҵарау-
аа ари азҵааразы ргәаанагарақәа 
еибырҳәеит, ашәҭхкқәа рааӡараз-
гьы рԥышәа иалацәажәеит. Араҟа 

изгәаҭатәуп, апионқәа ҳтәылаҿгьы 
хкырацәала ишрызҳауа, дара аҭыԥи 
аҳауеи шырнаало.

Аԥснынтәи инеиз аҵарауаа 
иддырбеит  абаҳчаҿы изызҳауа, 
зегь раԥхьа ари аҭыԥ аҿы еиҭаҳаз 
аҵлақәа, урҭ хышәшықәса инаре-
иҳаны ирхыҵуеит. Дара аԥсаба-
ратә баҟақәа раҳасаб ала ихьчоуп 
закәанла, рылакьысра азин ыҟаӡам. 
Ҟрымтәи афедералтә университет  
аботаникатә баҳча аԥцоижьҭеи 20 
шықәса ахыҵра аҳаҭыр азы, еиҭаҳан 
аекспозициа ҿыц шьақәзаргылаз 
ашәҭқәа-агортензиақәа. Аколлекциа 
хацыркын 24 чықьхкы реиҭаҳарала, 
аԥхьаҟа урҭ рыжәлеи, рыхки дырҭба-
арц ргәы иҭоуп. 

Иара убасгьы аԥсуа ҵарауаа 
ашәҭқәа шьҭарҵеит еицырдыруа 
аҵарауаҩ Георги Фиодр-иԥа Мо-
розов ибаҟа амҵан. Сергеи Бебиа 
иҳәеит абнаҭҵаара  иадҳәалоу аза-
нааҭ ала аҵара зҵоз зегьы ари аҵа-
рауаҩ дшырдыруа, избан акәзар уи 
ирҵагшәҟәқәаа рыла акәын аҵа-
ра шырҵоз. «1979 ш.рзы Дрезден-
тәи атехникатә университет иатәыз 
Тарандтәи абнаҭҵааратә школ аҿы 
аус анызуаз, Морозов ифотосахьа 
адунеи аҿы иалкаау ҳәа иԥхьаӡо 
аҵарауаа рфотосахьақәа рыбжьа-
ра икнаҳан. Убри аҟара иара акапа-
ни, аҳаҭыри имоуп» ҳәа азгәеиҭеит 
академик. 

Аԥсуа ботаникцәа ааԥхьара 
рырҭеит  Ҟрымтәи адгьылбжьахаб-
жа ақалақь Иалтаҟа. Никитсктәи або-
таникатә баҳча аиҳабы иааԥхьара 
иабзоураны идырбан  иуникалтәу 
аколлекциахкқәа еидызкыло аден-
драриатә баҳчеи аҳәарԥсарреи». 
2000 хкыжәла аҵиаақәа еидызкыло 
ари аҭыԥ блахкыгоуп», иҳәеит ибла 
иабаз инаҭаз ацәаныррақәа ҳаце-
иҩызшаз академик Сергеи Бебиа. 
Аҵарауаҩ иажәақәа рыла уи ҟаҵоуп 
абаҳчатә- ҟазара ҳаракы иақәшәо, 

аҵиаақәа зегьы еиҭаҳауп адеко-
ративтә баҳчақәа раԥҵаразы иҟоу 
аԥҟарақәа ирықәыршәаны.Адендра-
ри еихшоуп ԥшь-хәҭакны Хыхьтәи, 
Ҵаҟатәи, Амшынҿықәтәи, Монте-
адор аҵакырақәа рыла. 40 гектар 
зҵазкуа адгьылҵакыраҿы ирызҳа-
уеит  шамахамзар иуԥымло аԥсах-
кқәа, иара убасгьы еснагь ииаҵәоу 
аҵиаажәлақәа.  Иаҳбаз аҵиаақәа 
реиҳараӡак ҳара ҳҟныгьы ирызҳа-
уеит, иҳамоуп. Аха иҟоуп хкқәак 
иаҳцәыӡхьоу. Урҭ  еиҭашьақәыр-
гылат́әуп, иҳәеит аҵарауаҩ Сергеи 
Бебиа. Аусуратә ныҟәара хырқәшо 
аԥсуа ҵарауааи аԥшәмацәеи 
ԥхьаҟатәи русеицура иазку азҵаа-
рақәеи, рыгәҭакқәеи ирылацәажәе-
ит.  Никитсктәи аботаникатә баҳча 
аиҳабы, Урыстәылатәи аҭҵаарадыр-
рақәа ракадемиа алахәыла-акор-
респондент,  ақыҭанхамҩатә ҭҵаа-
радыррақәа рдоктор  И. В. Плугарь 
хантәаҩыс дамоуп  ԥасатәи Асо-
вет Еидгыла иалаз аҳәынҭқаррақәа 
рботаникатә баҳчақәа рхеидкыла. 
Ҵыԥх ахеидкыла иалоу реилатәа-
ра мҩаԥысит Санкт-Питербург, 
Пиотр актәи ихьӡ зху аботаникатә 
баҳча аиубилеи азгәаҭара аҳәа-
ақәа ирҭагӡаны. Усҟан абжьаҭара-
зы иқәыргылан анаҩстәи аилатәа-
ра ахьымҩаԥысуа аҭыԥ. Минсктәи 
аҵарауааи, Аԥснынтәи аусмҩаԥгатә 
иалахәыз Сергеи Бебиеи рыбжьа-
ра, иалызхуаз  аботаникаҭҵааҩцәа 
хынҩажәи жәохә наӡын абжьы Сер-
геи Михаил-иԥа ирҭеит, абас ала 
иӡбан анаҩстәи аиԥылара Аԥсны 
амҩаԥгара. Ари даараӡа зымҽхак 
ҭбаау, зҵакгьы ҵаулоу усмҩаԥ-
гатәуп, ахарџьгьы маҷымкәан иа-
цуп. Аха ҳара иҳамоуп идҳарбаша, 
ирзеиҭаҳҳәаша насгьы идзырба-
шеи ирзеиҭазҳәашеи.  Аиԥш зеиԥшу, 
аусмҩаԥгатәқәа хадароуп анаука 
арҿиаразы, аҳәынҭқарра аӡырга-
разы ҳәа азгәеиҭеит Сергеи Бебиа. 

Аԥсны иазку 
аллеиа

Ҟрымтәи ауниверситет  
абаҳчаҿы 

Елана Лашәриа

 d Ааигәа Р.Гәымба ихьӡ зху Аԥснытәи  
аҳәынҭқарратә филармониаҿы имҩаԥысит 
XXVI ареспубликатә еицлабра «Аӡыхь».

Уи еиднакылеит Аԥсны еиҿкаау ахәыҷтәы-
аҿартә хореографиатә коллективқәа. Иара 
ахықәкы хада,  Аԥсны аҿар, жәлар рырҿиара 
агәыбылра дыркра ауп.  Аконкурс иабзоураны 
Аԥсны ахи-аҵыхәеи еиҿкаау аколлективқәа 
еигәныҩуеит, ихеибарҭәаауеит. Есышықәса уи 
иабзоураны ицәырҵуеит абаҩхатәра злоу ахьӡ 
ҿыцқәа. Абарҭ аицлабрақәа зегьы рымҩаԥгара 
алыршоуп Арҿиаратә центр анапхгаҩы, Аԥсны 
зҽаԥсазтәыз акультура аусзуҩы Нури Ереме-
и-иԥа  Кәарҷиа инапхгарала.

 «Аӡыхь» мҩаԥысуан ҩымш ирҭагӡаны. 
Актәи амшазы рҟазара аадырԥшуан акәа-
шаҩцәа хәыҷқәа 12 шықәса рҟынӡа зхыҵуаз. 
Аҩбатәи амшазы иқәгылон  12 шықәса ире-
иҳаны изхыҵуаз.

Аконкурс мҩаԥысуан абарҭ аноминаци-
ақәа рыла: аԥсуа жәлар рыкәашара, адунеи 
ажәларқәа рыкәашара, ҳаамҭазтәи акәашара, 
ҩыџьа рыќәашара, асолатә кәашара.

Аконкурс аҿы аҭыԥантәи ансамбльқәа 
инарҷыдангьы иқәгылеит ақалақь Шәача, Ла-
за́ревск аҳаблантә, Биба Тарчокова напхга-
ра зылҭо адыга жәлар рыкәашаратә ансамбль 
«Шаԥсыӷаа».

Аконкурс ахәшьара аҭаразы иалхын ажи-

ури: Аԥсны жәлар рартист «Кавказ» анапх-
гаҩы Арвелод Ҭарба, Аԥсны жәлар рартист Лео-
нид Какачиа, ахореограф, Аԥсны зҽаԥсазтәыз 
акультура аусзуҩы Иана Цәеиба.

Аконцерт хыркәшо, ажиури иҟарҵаз алкаа 
рылаиҳәеит Арҿиаратә центр анапхгаҩы Ну-
ри Еремеи-иԥа Кәарҷиа. Аԥсны жәлар рыкәа-
шара аноминациаҿы аиҵбыратәи агәыԥқәа 
рахьтә актәи аҭыԥ иаԥсахеит ахореографиатә 
ансамбль «Афырҭын» «Аԥсуа жәлар рыкәа-
шара» азы анапхгаҩцәа Мураҭ Қриа, Алиас 
Барцыц, инарыгӡаз акәашара. Иара убас ахо-
реографиатә студиа «Иааирума» анапхгаҩы 
Анжела Дбар.

«Ҳаамҭазтәи акәашара» аноминациаҿы ак-
тәи аҭыԥ ргеит акәашаратә гәыԥ «Аԥсны», К.Ко-
вач ихьӡ зху 1-тәи аҟазаратә школ, арҵаҩцәа 
Џьамал Ҭачлиеи, Мадина Қәҭелиеи. Иара убас 
ансамбль «Ахтамар» асахьаркыратә напхгаҩы 
Кристина Кансузиан.

Аиҳабыратә гәыԥқәа рахьтә актәи аҭыԥқәа 
еиҩыршеит ансамбль «Уарада» анапхгаҩы Ҭе-
мыр Аргәыни, Ҭамила Џьалаӷониеи, ансамбль 
«Кәыдры» асахьаркыратә напхгаҩы Омар Ба-
гаҭелиа.

Аҵыхәтәаны ирылаҳәан зегь реиҳа  иҳара-
ку аҳамҭа иаԥсахаз.

«Аԥсуа жәлар рыкәашара» аноминациаҿы 
Гран-При рҽаԥсартәит ахореографиатә ан-
самбль «Уарада», анапхгаҩы Ҭемыр Аргәыни, 
Ҭамила Џьалаӷониа.

Баша ирҳәом аӡыхь  еиҵухуанаҵ икәеикәе-
илоит ҳәа, ҭабара ақәымзааит «Аӡыхь» алахәы-
лацәа шәырҿиара.

Аӡыхь еиҵухуанаҵ 
икәеикәеилоит

Хәыҷы дзыҩнам аҩнаҭа зыччом. Иар-
банзаалак аҳәынҭқарра аԥеиԥш адҳәалоуп 
ахәыҷқәа рԥеиԥш. Иазгәаҭатәуп, раԥхьаӡа 
акәны ахәыҷқәа рыхьчара жәларбжьаратәи 
Амш  1950 шықәса  ииун 1 азы  ишазгәаҭаз. 
Абри ашықәс инаркны жәпаџьара атәылақәа 
рҟны ари ахәыҷқәа ирныҳәаны иазгәарҭоит.

Аԥсны ахәыҷқәа рыхьчара амш азгәарҭе-
ит раион цыԥхьаӡа, агәырӷьара, алахҿыхра 
ацны. Ҳаҳҭны қалақь Аҟәа ахада Беслан Еш-
ба инапхгарала ҳақалақь ахәыҷқәа аныҳәа ду 
рзеиҿкаан. Уи  хацыркын Тарас Шамба ихьӡ 
зху апарк ԥшӡа ашҭаҿы. Шьыжьнаҵы арахь 
иааит ахәыҷбаҳчақәеи, аиҵбыратәи ашкол-
хәыҷқәеи, урҭ рҭаацәеи.

Аныҳәатә усмҩаԥгатә аартуа уи амҩаԥгаҩ, 
Аҟәатәи ацхыраагӡатә школ арҵаҩы Есма Аса-
буа, ажәа илҭеит Аҟәа ақалақь ахада ихаҭыԥу-
аҩ Авҭандил Сурманиӡе. Уи ахәыҷқәеи аҭа-
ацәеи дрыдныҳәало иҳәеит: «Ҳара ҳзыҳәан 
агәырӷьамш аиҿкаара акры  аҵанакуеит, аҭын-
чреи анасыԥи рыла иҭәызааит шәхәыҷра».

 Аныҳәа иацырҵеит арахь иааԥхьаз анима-

торцәа. Ахәыҷқәа идырбан амузыка аҵаҵаны 
«Ӡызлан лыхҭысқәа»,  ҳәаак амамызт ахәыҷқәа 
ргәырӷьара. Еиҿкаан аинтерактивтә хәмар-
рақәа, ахәыҷқәа ирылшон апарк зырԥшӡоз 
акьанџьа дуқәа ирыдгыланы рфотоқәа рҭы-
хра, иара убас иҟан асахьаҭыхра акәакь. Уаҟа 
агәаҳәара змаз ахәыҷқәа тәаны асахьақәа 
ҭырхуан, рҟазара аадырԥшуан. Апарк  агәҭан 
еиҿкаан Аҟәа  ахәыҷбаҳчақәеи, аиҵбыратәи 
ашколхәыҷқәеи рфотоцәыргақәҵа, улаԥш  
хнакуан еилыҷҷаауа  анкьапышҭарчқәеи, 
акьанџьақәеи  рыла ирхиаз ашҭа.

Ашьыбжьы шьҭахь аныҳәа иацҵан 
Б.Шьынқәба ихьӡ зху апаркаҿ. Аныҳәа ԥшӡа 
аԥшәмацәа –ахәыҷқәа рҿаԥхьа иқәгылан 
аниматорцәа, иадырҳәон  амело диақәа, еи-
уеиԥшым амультфильмқәа рҿынтә, ахәыҷқәа  
еиндаҭлан, ирҳәон  урҭ рыхьӡқәа.

Аныҳәа иалахәыз ахәыҷқәа зегьы, ирыл-
шон хәыда-ԥсада аӡыхаа, анкьапышҭарчқәа, 
ашәҟәқәа ргарц.

Ахәыҷқәа рныҳәа  хыркәшан С.Ҷанба ихьӡ  
зху Аԥсуа адраматә театр аҿаԥхьа имҩаԥы-
сыз аконцерт ала. Уи мҩаԥигон Алхас Манар-
гиа. Иалахәын аестрада ашәаҳәаҩцәа Саида 
Габниа, Ильда Қәычбериа, Хьыбла  Мықәба  
уҳәа напхгара зырҭо агәыԥқәа.  Анасыԥи аҭын-
чреи  шәыгымзааит адунеи иқәынхо ахәыҷқәа  
зегьы.

Насыԥ змоу  ахәыҷра

Ахәыҷқәа рыхьчара амш

Наира Сабекиа

 d Аԥсны еицырдыруаз, асас изы 
зыҩны ашә аартыз, Асовет аамҭа-
зы иарбан политикатә еибарх-
харазаалак иалахәыз, зныктәи 
ицәажәара аӡәы даԥсоуп ззырҳәоз 
ацәажәаҩ, аҟәыӷа ду, ҳҭоурых 
згәы  аҵаӷара иадыз Сергеи Шьа-
радын-иԥа Цәышба ихьӡ еицыр-
дыруеит. 

Иԥшәма Лиуба Кәыҷа-иԥҳа Шам-
беи  иареи ԥшьҩык ахшара рааӡе-
ит: Рубина, Русҭем, Марина, Ремзик. 
Ҭаацәала аколнхараҿы махәҿа-
ла аус руан. Ран Лиуба «Асоциали-
сттә Џьа Афырхаҵа» ҳәа ахьӡ ҳа-
ракы лыхҵан. Рыҩны есымша уаала 
иҭәын. Аҭаацәара реиҳабы Сергеи 
ихшаз анхбыџха инаркны Аԥсны 
иахнагахьоу арыцҳарақәа рзеиҭе-
иҳәон. Даргьы рыԥсадгьыл аҭоурых 
иазҿлымҳан. Аԥсуа хаҵа ихымҩаԥ-
гашьеи иааӡашьеи лассы-лассы да-
лацәажәон. Абас аҭаацәара рхы 
иақәгәырӷьо ишыҟаз 1982 шықәса-
зы амҩамашәыр иахҟьаны аҭаацәа-
ра реиҵбы Ремзик дҭахоит. Рхьааи 
ргәыӷрақәеи еидҳәало аԥсҭазаара 
амҩа ианын.

Русҭем Цәышба иашьа данҭа-
ха ашьҭахь иара иакәын аҭаацәа-
раҿы изхәаԥшуаз. Аԥсны иазкны 
иҭыҵуаз ашәҟәқәеи астатиақәеи 
зегьы дрыԥхьон. Анхараҿы иани иа-
би дрывагылан. Даныхәыҷыз инарк-
ны аҭоурых иазкыз ашәҟәқәа ргәы-
былра ицын.

Русҭем Калдахәаратәи (Ганҭиа-
дитәи) ашкол-интернат доушьҭымҭан. 
Уи  ашьҭахь Аԥснытәи аҳәынҭунивер-
ситет абиологиа-географиатә фа-
культет дҭалоит, (занааҭла агеогра-
фиа амаҭәар алихуеит. Истудентра 
ашықәсқәа раан, усҟантәи аамҭа-
зы ақырҭцәа амлашьратә акци-
ақәеи, амитингқәеи, ақәгыларақәеи 
имҩаԥыргоз иаартны ирҿагылоз 
рхыԥхьаӡараҿы дыҟан. Русҭем икурс 
аҿы аҵара ицызҵоз, иҩыза гәакьаз 
Хәыхәыт Бганбеи иареи жәлар рфо-
рум «Аидгылара» аилатәарақәа 
рыҽрыладырхәуан. Аҿар рыҩнуҵҟа 
аиҿцәажәарақәеи аиԥыларақәеи 
мҩаԥыргон Владимир Анқәаб, Ермо-
лаи Аџьынџьал, Руслан Гәажәба уҳәа.

Русҭем ААУ даналга иқыҭа 
Абӷархықә рҵаҩыс аусура далаге-
ит. 1992 шықәса алагамҭазы Аԥсны 
аҩнуҵҟатәи архәҭақәа  рполк аштаб 
аҟны хатәгәаԥхарала архәҭахь дры-
дыркыларазы арзаҳал иҩит.

Аибашьра иалсыз иаҳәшьа Ма-
рина илгәалалыршәон: аибашьра 
ианалага Охәреи агарнизон аҟны  
дыҟан. Аибашьра цон, ҳаб Русҭем 
ихабар ахьизеилымкаауаз даараӡа 
иқәыӷәӷәон, аха инирԥшуамызт. 
Аҵыхәтәан дахьыҟаз еиликааит. Ҳаб 
уахгьы-ҽынгьы  иажәа иалан: «Вла-

дислав дуӡӡа идырреи иԥсадгьыл 
ахь имоу  агәыбылреи Аиааирахь 
ҳнаргоит. Аҟәыш иажәа акыр иаԥсо-
уп… Ҳаҷкәынцәа ршьала ҳаԥсадгьыл 
еиқәдырхоит. Аха иҭахо рацәаҩхоит». 

Сергеи уахгьы-ҽынгьы Гәдо-
уҭатәи апрес-центр аҟны  дыҟан 
иҷкәын ихабар изеилкаауазар ҳәа. 
Аибашьра цоижьҭеи ҩажәеи жәа-
ха мшы анҵуаз Русҭем Сергеи-иԥа 
Цәышба фырхаҵарала Очамчыра 
араион Кындыӷ ақыҭа аҭарцәраан 
дҭахеит (27.09.1992 ш.).  Аибашьра 
аԥхьатәи амшқәа рзы Баслахә ақыҭа 
аҭарцәраан Русҭем дырхәхьан.

Сергеи иԥа иӡбахә далацәажәаӡо-
мызт. Еснагь мрагыларатәи афронт 
игәы иҵхон. «Амацәаз иҭакуп. 
Рабџьар, рыфатә-рыжәтә, рхы иахәа-
роуп, ргәы кармыжьроуп». Аӡәы  аҩ-
ны данааилак абас иҳәон лҳәеит 
иԥҳа.

Русҭем  иан  лылақәа ҟаԥшьӡа 
данааҩналалак, иара ус иҳәон: «Ара 
аҵәуара ҟалаӡом, мрагылара инхо 
ҳашьцәа ацхыраара рҭахын. Русҭем 
иҟаиҵаз ииашаны иҟаиҵеит. Зегьы 
лахьынҵак-лахьынҵак  ҳамоуп, иҟа-
ло аабап. Анцәа инапы ҳануп…»

Аԥсны аибашьра иалагаанӡа Сер-
геи  аҵарауаа, аԥсуа интеллигенциа 
лассы-лассы изнеиуан, иҿцәажәон. 

Владислав Григори-иԥа  Арӡынба иа-
ра изы дынцәахшан. Урҭ изныкым-
кәан еицәажәахьан. Уи дихцәажәо 
Сергеи Шьарадын-иԥа зны  ус иҳәе-
ит: «Аԥсуаа аразҟы ду ҳаман, убри 
еиԥш аҵеи хазына  дахьҳамаз!»

Русҭем иԥсыбаҩ Гәдоуҭаҟа иани-
аргоз иаб ида аҩны аӡәгьы издырӡо-
мызт. Иаҳәшьа Марина, ус лҳәеит:  
«Гәдоуҭа  Цәшаа еизаны иахьгылаз 
снеит. Сара Русҭем дыхәны дыҟоуп, 
вертолиотла дааргоит ҳәа сарҳәеит. 
Апресс-центр аҟны снеит. «Тҟәар-
чалынтә ахәцәа-аибашьцәа ҩыџьа 
ааргараны иҟоуп, ианбаарго?» ҳәа 
сҵааит.  Игылаз ус лҳәеит:   «иҭахаз 
аибашьцәа ҩыџьа  рыԥсыбаҩқәа ро-
уп иаарго. Урҭ Русҭем Цәышбеи Ни-
колаи Луци роуп». Азныказы аду-
неи лашьцеит сара сзы. Амардуан 
цәгьала сылбаауеит ҳәа сшаҿыз 
Русҭем ибзиан дыздыруаз  адыга 
ҷкәын Роман Силашов дысԥыле-
ит. Бамбора аеродром ашҟа  си-
геит. Аха иаазгоз авертолиот агхе-
ит. Гәдоуҭатәи акультуратә хан ахь 
ҳхынҳәит. Еизаз ауаа рацәан. Ҳау-
ацәа еилақьызқьызуа иҵәуон. Саб 
илабашьа иҵаргәаны, иҽырӷәӷәаны 
дгылан. Сара сыҽсзеиқәкуамызт. Саб 
дзыдгылаз даарылҵын, аӷьеҩ   аас-
хиргеит:  «Ҳабмырԥхашьан… Башьа 
иԥсы бмырԥхашьан. Бҽырӷәӷәа!», 
– иҳәан ишьҭахь дхынҳәит. Иҭахаз 
рҩыџьагь анааҭырга: «Анцәа унапы 
ҳануп. Ҳашьцәа еибашьра иааз, 
ҳџьынџьуаа рҿынтә аӡәы дахьҭам-
хаз, ара инхо аԥсуаа аразҟы ҳаман… 
Еизаз иҭабуп!»,– иҳәеит саб.  

Русҭем Цәышба дызлаз агәыԥ 
Аԥсны иалсуа амҩа Тҟәарчалтәи 
абжьаларҭахь ишцоз аӷацәа иры-
лашәеит. Уаҟа дырхәуеит. Ихәра ӷьа-
анӡа Охәреи агарнизон аҟны иҟаз 
рыла Леонид Наҷҟьебиа еиҿика-
аз агәыԥ далалоит. Русҭем дызлаз 
агәыԥ «Ашьауҩы» ахьӡын. Убра  
дахьынӡаҟаз, аҵиаақәа ирылхыз, 
аԥсуа хәшәқәа рыла Баграт Хаҳәбиа 

дихәышәтәуан. Ашьҭахь Русҭем дыз-
лаз агәыԥ Кындыӷҟа ииасит. Кындыӷ 
аҭарцәразы апартизанцәа ргәыԥқәа 
руак Ҭамаз Гогиа напхгара аиҭон.

Аиҿахысра ӷәӷәақәа руак аан, 
Русҭем  иуаҭәа ахы аахеит, иааигәа-
ра анеира алшара ыҟамызт. Аамҭа 
ԥыҭк шцазгьы, ирулак Русҭем  да-
лыргеит. Иалгараан иҭахазгьы ҟа-
леит. Русҭем ашьа рацәаны ицә-
цеит. Тҟәарчалҟа ахәышәтәырҭахь 
дыргеит, аха иԥсы рзеиқәмырхеит. 
Усҟан Мрагыларатәи афронт аҿы 
еибашьуаз Русҭем рнапы дықәыр-
гыланы дымҩаԥыргеит. Ахьа ҭоубыҭ 
дҭаҵаны, иаҭахыз зегьы ацҵаны 
наӡаӡа ҳәа иаҳәаны дызҭаз аҭоубыҭ 
амҩа иқәырҵеит. Кәтол ақыҭаҿы 
инхоз Русҭем иан лаҳәшьа Дусиа 
Шамба – Тапаӷәуа аҭоубыҭ дацны 
дааит. Русҭем иҩызцәа аибашьцәа  
ахьи аԥареи  еизыргеит, авертолиот 
аӷацәа идыртәар аԥсыбаҩ рырымҭа-
разы. Уи Дусиа илырҭеит, аха амҩан  
ирҭахымхаӡеит. Ашьҭахь уи  абџьар 
алаахәан.

Русҭем  Цәышба дигәалар-
шәо аибашьҩы Бганба Адамыр ус 
иҳәеит: «Русҭеми сашьа Хәыхәыти 
еишьцәак реиԥш еизыҟан, еизаа-
игәан. Русҭем иҭахара ҭаацәала ҳа-
блит. Иахьа Русҭем дызцеибашьуаз  

Арасаӡыхьаа  еснагь дыргәаладыр-
шәоит. Уи ихьӡ акамыршәаразы 
Арасаӡыхьтәи ашкол аҿы акласс 
ихьӡ ахҵоуп. Абаҟаҿы ихьӡ ануп, 
исахьа кыдуп… Русҭем аԥсуала иа-
аӡаз, ауаҩра дуӡӡа злаз, зхы аҵкыс 
зыԥсадгьыл бзиа избоз, игәымшәаз 
хаҵан». 

1960 ш. октиабр 22 рзы ииз 
Русҭем забиԥара иацызҵашаз 
иакәын, дҭаацәарамызт. Фырхаҵа-
рала иҭахаз анышә данамардоз 
Владислав Григори-иԥа Арӡынба 
аԥысыжраҿы дыҟан. Зԥазаҵә дҭа-
хаз Сергеи Шьарадын-иԥа дицџьабо 
дидгылан. Афырхаҵа фырхаҵаҵас 
дымҩаԥыргеит.

Русҭем Цәышба иаҳәшьа Мари-
на лашьа данҭаха ларгьы аԥсадгьыл 
зыхьчоз дынрывагылеит. Илылым-
шозгьы лылыршаны Аиааира даԥы-
леит. Иахьа аҩбатәи агәыԥ  ахымхәа 
ҳәа дыҟоуп. Аныҟәара лцәыуадаҩуп. 
Дызнысыз  амҩеи лҭаацәа ирхырга-
зи лаӷырӡыла еиҭалҳәоит.

1994 ш. Аԥсны зхатәгәаԥхарала 
иааны еибашьуаз Даӷьсҭантәи авар 
Мусаев Ибрагими лареи рыԥсҭазаа-
ра еиларҵеит. Аҩнаҭаҿы аҵеи диит.

«Русҭем данҭаха ашьҭахь убас 
аҭагылазаашьа ҟалеит, ҳан аԥсҭазаа-
ра лхы ахылбаауан, анышәынҭрақәа 
дрыдҵӡомызт, есааира лымчқәа  
каԥсон. Саб иҩны ашә акыр сҭахӡа-
мызт.

Ииз аҵеи  Русҭем анихьӡыстә 
маҷк саби сани рҭагылазаашьа еиӷь-
хеит. Ахәыҷы иаб иасҳәеит сыжәла 
исҭар шысҭахыз. Дара рҿы ан илҭа-
ху ажәла алылхуеит. Аҩны саннеи 
саб сыгәҭакы иасҳәеит. Азныказы 
мап икит. «Ахәыҷы иаб ижәла дахы-
бымбаан,»– иҳәеит, илаӷырӡқәагьы 
рҿылархеит. Аамҭа  ԥыҭк анца иха-
ла ицәыригеит. «Дара рмилаҭ рҿы ус 
иҟоу аҵас рымазар, ргәы  иалымсу-
азар ҳажәла иҭа»,–иҳәеит. Раԥхьа –  
саб мап аник, ахәыҷы ижәлала ар-
шаҳаҭга ҳгеит. Саб данақәшаҳаҭха 
иара 11 шықәса ихыҵуан. Усҟан заб-
ду изыӡырҩуаз  Русҭем хәыҷы иаб-
ду ус иеиҳәеит:  «Даду, сара атәы-
лауаҩшәҟәы ансырҭо сыжәла  схала 
исыԥсахуеит». Русҭем ииҳәаз иажәа 
наигӡеит.́

 Сан лыԥсҭазаара далҵит. Саб 
дычмазаҩын, дбатәын. Сҭаацәаратә 
ҭагылазаашьа уадаҩын. Уи зегьы 
аартны Русҭем иаб иасҳәеит. Иҟаз 
еиликааит. Аибабара ҳабжьоуп, иԥа 
дибоит. Саби сани рыԥсқәа ҭын-
чуп. Сашьцәа аҩыџьегьы анышә 
иахьамоу даргьы рааигәа ишьҭо-
уп»,– лҳәоит Марина.

Сергеи Шьарадын-иԥа Цәыш-
ба иашҭаҿы  аԥсҭазаара адацқәа 
рҽеиҵырхуеит. Еибашьуаз Марина, 
Русҭем ишьоуразы амҩа ианылаз 
лҩызцәеи лареи  Аиааира ҳзаарге-
ит. «Сара, Аԥсны  Афырхаҵа Русҭем 
Цәышба иаҳәшьа, исҭахуп ҳажәлар 
аԥеиԥш бзиа роурц… Зышә акыз, 
Аԥсны ахы-аҵыхәа, зхатәгәаԥхара-
ла иааны еибашьуаз рҭаацәарақәа, 
зыԥсҭазаара ҿахҵәаз аибашьцәа 
зегьы ргәалашәара аҿаԥхьа  
схырхәоит. Зыхшара аԥсадгьыл 
азы изааӡаз анацәа-ахцәышлақәа 
шәыӷәӷәара аҿаԥхьа ҳхы лаҳарҟәу-
еит. Аԥсуа жәлари Аԥсни еигымзаа-
ит, бзиарас иҟу зегьы рыцзааит», –
лҳәеит лара.

Аԥсны еиҿкааз жәлар рфорум 
«Аидгылара» иалахәын Сергеии 
уи иԥа Русҭеми. Сергеи Абӷархықә 
ақыҭан «Аидгылара» дахантәаҩын.

– Ҳажәлар ирыдҳәалоу ахҭысқәа 
сара сзы иԥшьоуп. Урҭ анысгәа-
лашәо ҭаацәала зегьы аџьџьаҳәа 
ҳаҩны ҳаныҟаз аамҭахь сагоит. 
Иҭабуп аԥсҭазаараҿы иҟаз аҭо-
урыхтә хҭысқәа рахь лассы-лас-
сы ҳхьазырԥшуа, иаҳгәалазыршәо, 
иахьырхамышҭуа… Ашәышықәсақәа 
ирылганы, аӡеибафара  рҽамҭакәа-
ны аԥсуа жәлар  еиқәдырхаз ҳаԥ-
садгьыл аԥеиԥш ду аиуааит, уи зыԥ-
сы ақәызҵаз, изыхьчаз зегьы наӡаӡа 
ҳаԥсадгьыл аҭоурых  иагәыцәны 
инхоит. Зхәышҭаара ҿымцәаз Сер-
геи Шьарадын-иԥа  Цәышба имаҭа 
дышәҩыкхааит.

Аеҳәшьа лгәыбылра

«Аԥсуа хаҵа ииҳәаз ҳәазароуп. Ихымҩаԥгашьа, ицәажәашьа, итәашьа, 
игылашьа, ихәыцшьа раӡазароуп… Ажәлар рҿы иқәгыланы ажәа здырҳәоз, 
идырцәажәоз, хьаҳәа-ԥаҳәа змамыз, зыԥсы цқьаз, ҳажәлар рус азы иааԥ-
сахьаз, иаҽԥныуҳәало акгьы имамзар акәын… Аибашьраан зыбжьы умаҳа-
уаз џьоукы-џьоукы уажәы ажәлар ахшыҩ рыҭареи рылабжьареи рзы 
агәаӷьра ду рымоуп… Аҭоурых иахамышҭуа Арӡынба Владислав игәаӷьреи 
иқәгыларақәеи  ажәлар шазыӡырҩуаз, ишрыдыркыоз шәгәалашәыршәа-
ла, шәаԥхьала, аҿар  ирызнажәгала…

Ахаҵа ажәлар дрылагыланы дцәажәаразы, дызнысыз амҩа даныԥшы-
лароуп. Иҟаиҵаз ишәароуп, изароуп… Иарбан шьаҿазаалак иҟаиҵо амал  
иадҳамҳәалалароуп… Ҳҵеицәа зҭахазеи ҳҳәо ҳҟамлааит!»

Сергеи Цәышба
(2004 ш.)

Зхәышҭаара ҿымцәаз

Гугуца  Џьыкырба

 d Гәдоуҭа араион У. Агрба ихьӡ зху 
Мгәыӡырхәатәи абжьаратә школ 
аҟны абиблиотека аартуп.

Леуа Борис-иԥа Леиба Мгәы-
ӡырхәатәи абжьаратә школ до-
ушьҭымҭан. Аҟәатәи арҵаҩратә 
институт далгеит. 30 шықәса 
инеиԥынкыланы аԥсуа бызшәеи 
алитературеи рырҵаҩыс дыҟан. 
Убарҭ аамҭақәа рзы алитературатә 
кружокгьы напхгара аиҭон. Аԥсны 
Аџьынџьтәылатә  еибашьра иана-
лага даара иқәыӷәӷәеит. Иааира-
ла ҳаибашьцәа аныхынҳә,  урҭ ра-
хьтә иҭахаз рылымкаа  ашкол ахь 
анеира ихы ахибааит. 

Ааигәа ашкол аҟны  еиҿка-
аз аусмҩаԥгатә аалыртит Мгәы-
ӡырхәатәи  абжьаратә школ 
адиректор Марҭа Џьыкырба. Уи 
инаҵшьны иазгәалҭеит Леуа Бо-
рис-иԥа ашкол аҿы иџьабаа шдуз. 
«Уи диижьҭеи  85 шықәса аҵра ина-
маданы Мгәыӡырхәатәи абжьа-
ратә школ аҟны ихьӡ зху абиблио-
тека  ааҳартуеит», – лҳәеит Марҭа 
Заур-иԥҳа. 

Мгәыӡырхәатәи абжьаратә школ 
акыраамҭа инеиԥынкыланы напх-
гара азҭоз Емма Гәымба иазгәалҭе-
ит: «Иааҳартуа абиблиотекаҿы  
иҟоу ашәҟәқәа рфонд маҷӡам. Урҭ 
ашәҟәқәа ирыцаҳҵоит. Аҵаҩцәа  
уаҟа итәаны иаԥхьо аҭагылазаашьа 
раҳҭоит. Ҳбиблиотека азын макьа-
на аԥхьаҩцәа ирымбац аԥсуа фыр-
хаҵаратә епос  «Нарҭаа» (жәа-то-
мкны иҟоу, (уажәазы ааба ҭыҵит) 
ашкол иазааишьҭит уи аиқәыршәаҩ, 
академик Зураб Џьапуа. Арҵаҩцәеи 
аҵаҩцәеи рыхьӡала иҭабуп ҳәа 
иаҳҳәоит. Даара ҳаигәырӷьеит…» 

Ицәажәоз зегьы Леуа Леи-
ба иуаҩреи  иаамсҭашәареи иа-
лацәажәон. Аԥсны Жәлар Реизара 
адепутат Бадра  Ԥилиа иҳәеит: «Ас 
еиԥш аиԥыларақәа рымҩаԥгара 
аҵаҩцәа рзы акраҵанакуеит. Леуа 
Борис-иԥа дзымбацыз, дыззымды-
руаз аҵаҩцәа дырдыруеит, инарҵа-
уланы инысымҩа рзаанхоит, еиҿыз-
кааз иҭабуп ҳәа шәаҳҳәоит».

 Гәдоуҭа араион аҵара аҟәша 
аиҳабы Адгәыр Ҳаразиа иқәгы-
лараҿы дазааҭгылеит:  «Л.Леиба   
инысымҩаҿы даҽа даҟьа ҿыцк аа-
туеит. Абжьаратә школ аҿы аби-
блиотека иаашәыртуа аҵаҩцәа рзы 
акраҵанакуеит. Иаргьы иџьаба-
аи идырреи здыз ашкол аҿы ихьӡ 
наӡаӡа иаанхоит. Ашкол анапхгареи  
аҵаҩцәеи иҭабуп ҳәа шәасҳәоит, 
еиҿышәкааз аус ду азы».

 Мгәыӡырхәа ақыҭа Ахада Бе-
слан Агрба иҳәеит: «Ҳарҵаҩ ду 
иидыруаз рацәан. Ҳахьааилагы-
лоз ажәытә-аҿатә далацәажәон. 
Ажәлар бзиа ирбоз, ирзааигәаз 
уаҩын. Иԥшәмеи иареи ахшара 
бзиа рааӡеит. Ақыҭаҿы акы аныҟоу 
иацхраауеит, еснагь  рлагала ҟарҵо-
ит. Иара инапҩымҭақәа зегьы еид-
кыланы, еқәыршәаны аԥхьаҩ из-
назго иԥшәмаԥҳәыс Нонна Бебиа 
иҭабуп ҳәа лаҳҳәоит».

Аиԥылараҿ аҵаҩцәа Леуа Бо-
рис-иԥа Леиба  инеимда-ааимдо 
иажәеинраалақәа ирыԥхьон, урҭ 
иазгәарҭон ашкол аушьҭымҭацәа  
зегьы  ажәеинраалақәа  шырзикыз. 
Аиԥылараҿы  иара убас еиҿка-
ан Леуа Борис-иԥа  изкыз афото-
сахьақәа рцәыргақәҵа. Иаҭааз 
зегьы уи ацәыргақәҵа аинтерес 
рыманы иахәаԥшуан. Иҩымҭақәа 
реизгақәа жәаҩа иаадыртыз ихьӡ 
зху абиблиотекаҿы иқәгылан.

Абасала, шықәсырацәала аҵа-
ра-ааӡара  амаҵ азызухьаз Ле-
уа Леиба ихьӡ  хашҭра ақәымкәа  
абиԥара ҿыцқәа ирзаанхоит.

Аҵараус 
иацхраауа  

Абиблиотека аартуп

 d Аԥсуаа жәаԥҟаны ирҳәоит 
уҽыззыукуа аҽузнакуеит ҳәа. Уи 
знаало аҭагылазаашьақәа рацәо-
уп, аха еснагь ҵакыс иамоу ако-
уп-иагьа иуадаҩзаргьы, хықәкыла 
узызнеиз, уҽыззукыз  аус  уқәман-
шәалахоит. 

Абри  аҩыза  адунеихәыԥшышьа 
ԥҟарас зхазы изгаз дреиуоп  
ақыҭанхамҩа ҩ-напыкла  зҽадца-
ланы изырҿио сажәабжь зызку 
арԥыс -  Ахра Какалиа. Ахра дын-
хоит Очамчыра араион Араду 
ақыҭан. Шықәсқәак раԥхьа иара иаб 
иџьынџь аҿы адгьыл ақәаарыхра 
ҳшашьцылахьоу, аџьықәреи, аҟәыд, 
ауҭраҭых жәлахкқәа рыла  акәым-
кәа, адгьыл изалхуа даҽа мҽхакы-
ки ҩаӡараки аиҭарц иӡбеит. Азна-
казы напы аиркит аххыла хкқәа 
рымацара рааӡара. Хаҭалатәи аусд-
кылаҩ иҳәоит, уи акыр дшазхәыцу-
аз, аганқәа зегьы шкылиршәшәааз, 
нас дзықәныҟәаша ҳәа стратеги-
ак шалихыз. Аџьармыкьаҿы иуоуа, 
ахәышәтәыгақәа аҭаны иааӡоу  аҵи-
аахкқәа ракәымкәа, иара иҭахын ад-
гьыл амч мацарала изызҳаз,  уаҳа  
химиатә рҵәырак  злам,  ԥсабара-
ла ицқьоу аалыҵ азырҳара. Ус иа-
гьыҟаиҵеит. 

    Ахра Какалиа занааҭла деко-
номиступ. Аҵара даналга анаҩс Аҟәа 
аус иуан, изанааҭ иқәманшәаланы 
ицааиуан. Аха, аамҭак азы иӡбоит,  
ақыҭа аасҭагьы дзыдҳәалаз ақа-
лақь ааныжьны иаб иџьынџьахь 
ахынҳәра. Ҳәара аҭахума адгьыл  

ақәаарыхра, ари  иааҽаны ажәла 
акаԥсара мацара акәым. Ахра 
Какалиа  иҳәоит, иара аинтер-
нет ахархәарала, онлаинла аҵара 
шиҵаз, ифермаҿы зааӡара азгәе-
иҭоз аҵиаақәа ирыҵоу акәамаҵа-
мақәа шҭиҵааз, уи моу иара ад-
гьыл ахаҭа аилазаашьа анаҩсгьы, уи 
иахәҭаку, аха ҳарҭ  ҳаблала иаҳамбо 
абактериақәа рхымҩаԥгашьеи, урҭ  
ауҭраҭыхи  дареи реинаалашьагьы 
шеиликааз. Иашьеи иаҳәшьеи ры-
цхыраарала иааихәеит зыхә маҷым 
амикроскоп, уи аниоу анышә аҭҵаа-
разы имаз алшарақәа еиҳагьы еиҳа-
хеит. 

Ахра Какалиа иуҭраҭыхқәа рыб-
жьара иҟоуп  аххыла иаҵәарах-
кқәа зегьы рнаҩсгьы   анаша, апа-
тырџьан, уҳәа дарбанзаалакгьы 
анхаҩы иуҭраҿы ииааӡо ахкқәа. 
Аха еиҳаракгьы аҭиразы ауаа иры-
дыргало  аххылақәа роуп. Аусдкы-
лаҩ иҳәоит  иуҭраҿы дышицхраауа 
игәыла уи ауалфахәы иоуеит. Иа-
ра убасгьы Ахра ивагылоуп иҭа-
ацәа, иан, иаҳәшьа, иашьа. Рмыхәҿа 
еилҳәа, дара еивагыланы аус еи-
цыруеит. 

Ахра иҳәеит гәҭакыс ишимоу 
иҵегьы аҽырҭбаара.  Уи иалнаршон 
аҭыԥантәи анхацәагьы радыԥхьала-
ра, урҭгьы усурҭа ҭыԥла реиқәыр-
шәара. Ҳаамҭазы, зегьы аныхәшәыр-
ку, аиашазы иуадаҩуп агәрагара  
иԥсабаратәым арҵәыга зынӡа из-
лам аалыҵ адгьыл ақәаарыхра ауеит 
ҳәа. Аха, Ахра Какалиа иҿырԥштәа-
ла иаҳбеит уи шалшо. Аусдкылаҩ 
иҳәоит иахьатәи аамҭазы адырра 
ҿыцқәа рырҳара иашьҭоу рзы урҭ 
риура зынӡа иуадаҩны ишыҟам. 
Избан акәзар, ирацәоуп «насҭхала»  
аҵара ахьыуҵаша  хықәкылатәи 
ашколқәа. Ахра Какалиа  игәаанага-

рала, дарбанзаалакгьы анхаҩы  изы 
ихәарҭа дууп иҿыцу, адгьыл иазку 
адыррақәа риура. 

«Ҳәарада, аӡәы игәы иаанагар 
ауеит, аԥсуа адгьыл ақәаарыхра 
иазкны иҿыцу изырҵо дыҟоума, 
мамзаргьы изымдыруа ыҟоума ҳәа. 
Ирацәоуп зҽызыԥсахыз, ирацәоуп 
иҳарҿыцша, иҳадаҳкылаша, иаҳҵа-
ша. Адунеи аҿы имҩаԥысуа аҳауатә 
ҽыԥсахрақәа  зегьы ирбарҭоуп, урҭ 
афакторқәа адгьылқәаарыхра знапы 
алаку инхамҩа ианымԥшыр ауӡом.  
Шаҟа ирацәаны ахимиатә хәшәқәа 
аҵиааӡараҿы ҳхы иаҳархәо уб-
ри аҟараҵәҟьа адгьыл иазеицәоу 
ҟаҳҵоит иҳәоит анхаҩы. 

Ахра Какалиа игәаанагарала, иш-
неи-шнеиуа, аамҭак азы адгьыл мчы 
амаӡамкәан,  хәшәыда акгьы унамҭо 
иҟалоит. Убри аҟынтәи  иааурыхуа 
амч азҭо арҵәырақәа раҭара угәы 
иҭаукзар, хархәара рзыура ауеит иԥ-
сабаратәу аилабаақәа ирылху. 

Ахра Какалиа  иуҭраҭыхқәа 
аџьармықьахьы инаигаӡом. Аусдкы-
лаҩ ихазы аханатә иӡбеит иферма 
иадҳәалоу аинформациа зегьы асо-
циалтә ҳақәа рҿтәи идаҟьақәа рҟны 
ауаа ирылаиҳәаларц. Уи анаҩсгьы, 
идаҟьа иаҵаҩу рхыԥхьаӡара  иҵегь 
аиҳатәразы, иҭихуеит зҿлымҳа-
ра змоу авидеонҵамҭа маҷқәагьы. 
Аус рыциуеит Очамчыреи Аҟәеи 
ақалақьқәа рсасаирҭақәак, дара 
ԥсабарала ицқьоу аалыҵ аархәо-
ит иара иҿы. Ирацәаҩуп ауҭраҭых 
аахәаразы  идҵаало, аҿаҵа ҟазҵо 
анхацәагьы. Иалху амшқәа рзы 
машьынала урҭ ирзыргоит  ирҭахыу 
ахкқәа. Абас ала, арԥыс илшеит 
аамҭа кьаҿк иалагӡаны ахашәала 
иоуа аҟаҵара. 

«Макьана ҳамҽхакқәа зынӡа 
имаҷуп, аха уажәшьҭа ҳардыруеит, 
иҳазҿлымҳауп», иҳәоит иара. Аусд-
кылаҩ Ахра Какалиа деилахоуп, 
хҭацәыхак имамкәан. Аха,  адгьыл 
ақәаарыхразы имоу адыррақәа 
изҭаху анхацәа ирыцеиҩишоит. Уи 
азы еиҿкаан атренингқәа. Уажәы 
ааигәа аферма иаҭааит ААУ асту-
дентцәа, урҭ ирбаз ираҳаз даара 
иргәаԥхеит.  Анхаҩы ихаҭа иакәзар, 
иҳәоит ирласны заларҵәара хацир-
краны дыҟоу агәҭакқәа ишреиуоу,  
шықәсырацәала изызҳауа аҵиаах-
кқәа рааӡара. 

Иара иазгәеиҭеит убасгьы, 
ишиҭахәу Аԥсны иахьаҵанакуа ала-
мала иуԥыхьамшәо, адекоративтә 
ҟазшьа змоу  ахкқәа рааӡара. Уб-
ри аан, Ахра Какалиа дацәыԥхам-
шьакәа иҳәоит, шықәсқәак раԥхьа 
игәы ишаанамгоз адгьыл абри 
аҟара дазыманшәалахап ҳәа. Аха, 
Ахра Какалиа лҵшәабзиалатәи 
ибизнес маҷ ахала иҟамлаӡеит. 
Уи иадуп аџьабаа рацәа, уи иацуп 
адыррақәа. Урҭ зегьы анеинаала 
аусдкылаҩ иҽыззикыз ахаҭагьы  
аҽизнакит .

Уҽыззукуа-аҽузнакуеит 

Елана Лшәриа

Ԥсабарала 
ицқьоу аалыҵ 

 d Аҭагылазаашьа ҷыдақәа 
агәҽанҵареи ашәарҭадара раԥы-
хреи рганахьала атәылақәа 
рыҩбагьы русеицура иалацәажәе-
ит аҭагылазаашьа ҷыдақәа рзы 
Аԥсни Урыстәылеи Рминистррақәа 
реиҳабацәа. 

Лев Кәыҵниеи Алеқсандр Курен-
кови реиԥылара мҩаԥысит Моск-
ва, есышықәсатәи жәларбжьаратәи 
ацәыргақәҵа-салон «Ашәарҭадара – 
2024», – иаанацҳауеит Аԥсны аҭагы-
лазаашьа ҷыдақәа рзы Аминистрра.

«Ҷыдала иалкаан аҳәааҿтәи 
аусеицура, ахәҭакахьала аҭагыла-
заашьа ҷыдақәа раан аҳәынҭқар-
ратә ҳәаа иахьынӡауа ирмарианы 
ахыҵра, ааха зауз ахәышәтәырҭақәа 

рахь рнагара», – азгәаҭоуп адыр-
раҭараҿы.

Алеқсандр Куренков иаликааит 
Аԥсны аҭагылазаашьа ҷыдақәа рзы 
Аминистрра иҷыдоу арратә опе-
рациа иахьанаҵакуа инанагӡауа 
аусмҩаԥгатәқәа акырӡа шрыҵаркуа

* * *
Ииун 1 азы аҭагылазаашьа ҷы-

дақәа рзы Урыстәыла Аминистрра 
Алеқсандр Куренков  аиҳабы инапх-
гарала Ногинсктәи аԥсеиқәырхаратә 
центр аҵара-ҽазыҟаҵарҭатә дәы аҟ-
ны имҩаԥысит Аминистрра амчқәеи 
ахархәагақәеи дырбара. 

Аҵаратә центр атрибунақәа рҟ-
ны иҟаз аҳәаанырцәтәи асасцәа 
рхыԥхьаӡара далан Аԥсны аҭагы-
лазаашьа ҷыдақәа рзы аминистр, 
аинрал-леитенант Лев Кәыҵниа. 
«Ашәарҭадара» асалон мҩаԥысу-
ан Москва, маи 24 инаркны ииун 
1 азынӡа.

Аиԥыларақәа

Ҳаԥхьаҟагьы аусеицуразы

 d Ишдыру еиҧш Аҧсны 
асахьаҭыхҩцәа Реидгыла ахыбра 
блит ажьырныҳәа 21 ауха уаҟа 
ишьҭаз 4 нызқь сахьаҭыхымҭа рҟ-
нытә, 150  цыра еиқәхеит. 

Иахьа аҳәынҭқарратә асахьаҭы-
хратә голлереиа аиҭашьақәыргыла-
ра иаҿуп. Уи аиҳабы Сурам Сақаниа 
иажәақәа рыла, арҭ аиҭашьақәыр-

гыларатә  усурақәа хыркәшахар 
алшоит ҳазҭо ашықәс анҵәамҭазы. 
«Уажәазы ахыб ақәҵара иалагоит, 
анаҩс ашәқәеи аҧенџьырқәеи рахь 
ииасуеит», - иҳәеит уи.

 Абылра иацәаанхаз аусумҭақәа 
аиҭашьақәыргыларазы аус рыдыру-
лоит х-ҩык аҧсуа реставраторцәа: 
Анзор Сақаниа, Леонид Еныкь, Маи-
ана Габлиа-ҧҳа. Сзыҿцәажәаз аре-
ставратор хада Анзор Сақаниа изле-
иҳәаз ала, макьана аус здиулахьоу 
усумҭак ауп. Уи Венера Тарас-иҧҳа 

Гагәылиа-Аҩыӡба лҭыхымҭоуп. Иаз-
гәеиҭеит, убасгьы абылра иалҵыз 
асахьаҭыхымҭақәа иаразнак уна-
дыххылан ишузмырҽеиуа, арҽеирҭа 
ҭыҧгьы шыманшәалам. Ашьақәыр-
гыларазы ахарахәара змоу еиуе-
иҧшым амаҭәарқәа, унадыххылан 
Аҧсны аҩныҵҟа иузыҧшаауам. Уб-
ри аҟнытә урҭ рыҧшааразы аинтер-
нет рхы иадырхәоит. 

Иахьатәи аамҭазы Аҧсны 
асахьаҭыхратә голлереиа аус-
зуҩцәа , аамҭала русура ахьиагоу 
И. Гь Папасқьыр ихьӡ зху Амилаҭтә 
библиотека ахыбраҿ русура иа-
цырҵоит.

Адоуҳа аиқәырхаразы
Стелла Сақаниа

Лаҵарамза аҽеиҩшам ҭаз Аку-
ль  ту ратә ҭыԥ «Гума» аҟны Атәыла 
Ахада идгылара ала имҩаԥысит 
апроект «Акультуратә марафон» 

Аԥсны араионқәа зегьы рҟын-
тә аиҳабыратә классқәа рҵаҩцәа 
рзы еиҿкаахоит алекциақәеи, 
аҟазаратә-классқәеи, аԥсуа 
шәаҳәаҩцәеи, асахьаҭыхҩцәеи, 
аетнографиатә усзуҩцәеи, аҵарау-
ааи, аҟазара знапалакуи рҟнытә. 

Арҭ ахәылԥазқәа рызкхоит 
амилаҭтә ашәақәа, иара убас ами-
лаҭтә музыкатә рҳәагақәа роркестр 
алахәылацәа, иреиӷьу аҵарауаа 
рлекциақәа, асахьаҭыхыҩцәа рҟын-
тә аҟазаратә классқәа, амилаҭтә 
культуреи, аҟазаратә дунеии рахь 
абзиабара рызцәыргара хықәкыс 
иҟаҵаны.

Ԥшьымз иалагӡаны ахәыҷқәа 
ирҵалоит ажәытә аԥсуа ҵасқәа, 
ахыци-ахәымпали рыла ахысшьа, 
ажәытә аԥсуа кәашарақәа уҳәа 
аԥсуа ибзазаразы аинтерес зҵоу 
жәпакы аусхкқәа.

Апроект хацаркын лаҵарамза 24 
азы аԥсуа милаҭтә музыкатә инстру-
ментқәа рҭоурых ахцәажәарала. Уи 
мҩаԥигеит аҳәынҭқарратә милаҭтә 
аоркестр Асахьаркыратә напхгаҩы, 
Аԥсны зҽаԥсазтәыз акультура аус-
зуҩ Денис Арухаа.

Лаҵарамза 25 рзы имҩаԥысит 
апоезиа ахәылԥаз, иара убас А. 
Чачба ихьӡ зху Аҟәатәи асахьаҭы-
хратә бжьаратә ҵараиурҭа 
аушьҭым ҭацәа-асахьаҭыхыҩцәа 
қәыԥшцәа русумҭақәа рцәыргақәҵа.

Лаҵарамза 26 – ахәыҷтәы акәа-

шаратә студиа  «Акәашара амҩа» 
рхықәшаратә қәгылара. 

Лаҵарамза 27- асахьаҭыхыҩ Па-
лина Зинченко хаҭалатәи лцәыр-
гақәҵа.

Лаҵарамза 29- ахыци-ахәымпа-
ли рыла ахысра иазкыз аҟазаратә 
классқәа мҩаԥган.

Лаҵарамза 30-Аԥснытәи аҳәын-
ҭқа рратә университет аҿыханҵа 
афакультет аушьҭымҭацәа рди-
пломтә усумҭақәа рцәыргақәҵа. 
Асахьақәа рцәыргақәҵа аартуа 
анапхгаҩы Хьыбла Возба иаз-
гәалҭеит, асахьаҭыхҩцәа қәыԥш-
цәа русумҭақәа ацәыргақәҵатә зал 
дуқәа шрықәнаго, иара убас ирзе-
иӷьылшьеит ақәҿиарақәа. Ацәыр-
гақәҵа аҟны иаарԥшын 2023 шықә-
сазтәи аушьҭымҭацәа рсахьақәа 20. 
Ацәыргақәҵа зеиԥш хьӡыс иаман 
«Аамҭа, ахҭыс, ауаа». 

Асасцәа азҿлымҳара ду рзац-
ны ирыхәаԥшуан агәырӷьара, 
алахьеиқәра, агәаҳәара, ашәа-
ра, арыцҳашьара рызцәырызгоз 
аҭыхымҭақәа.

Атемақәа акырӡа иҭбаан амҳа-
џьырра инаркны еицырдыруа 
аҭоурыхҭҵааҩцәа рпортреҭқәа 
раарԥшра аҟынӡа. 

«Акультуратә марафон»  раԥхьа-
тәи амш азы даҭааит Аԥсны Ахада 
Аслан Бжьаниа. Апроект алахәы-
лацәеи, аҭҵаарадырра аусзуҩцәеи, 
аҟазаратә классқәа рымҩаԥ-
гаҩцәеи ирзеиӷьишьеит ақәҿиа-
рақәа.

«Ари акультуратә марафон даа-
ра акыр аҵанакуеит аԥсуа ҵасқәеи, 
ақьабзқәеи аҿар рыларҵәаразы», 
-ҳәа азгәеиҭеит уи иқәгылараҿы.   

Акультуратә марафон
Аманда Анталаа


